
Iniọvo re riemu kuẹgbe vwẹ Myanmar






Obo Wọ Sa Ta




●○○ OBỌ RẸSOSUỌ


Onọ: Ọke rẹ oba na yen avwanre de yerẹn na?

Ẹkpo rẹ Baibol: 2 Tim. 3:1-5

Ọke ọfa: Die yen cha phia ọke rẹ oba na da wan nu?







○●○ ORHIVWINBRURA RẸ OBỌ RẸSOSUỌ


Onọ: Die yen cha phia ọke rẹ oba na da wan nu?

Ẹkpo rẹ Baibol: Ẹvwọ. 21:3, 4

Ọke ọfa: Mavọ yen avwanre sa vwọ riavwerhen rẹ oborẹ Ọghẹnẹ veri kpahen obaro na?







○○● ORHIVWINBRURA RẸ OBỌ RIVẸ


Onọ: Mavọ yen avwanre sa vwọ riavwerhen rẹ oborẹ Ọghẹnẹ veri kpahen obaro na?

Ẹkpo rẹ Baibol: Jọn 3:16

Ọke ọfa: Die yen o mudiaphiyọ e vwo dje esegbuyota phia?










June 3-9

GALESHA 4-6





	  Une 16 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “‘Udo’ ro Fiemu kẹ Avwanre”: (Ibrẹro 10)

	Gal. 4:24, 25—Hagar mudiaphiyọ Izrẹl rẹ ugboma vwẹ otọ rẹ ọphọ rẹ Urhi na (it-1 1018 ẹko. 2)



	Gal. 4:26, 27—Sera mudiaphiyọ “Jerusalẹm rọ hẹ obenu na,” kọyen ukoko rẹ Jihova rọhẹ obo odjuvwu (w14 10/15 10 ẹko. 11)



	Gal. 4:28-31—Ebruphiyọ rẹ ihworakpọ ri nyẹme cha mrẹ womarẹ “emọ” rẹ Jerusalẹm rọ hẹ obenu na







	  Hiẹ Guọnọ Efe Na: (Ibrẹro 8)

	Gal. 4:6—Die yen ubiota rẹ Hibru yẹrẹ Aramaic na “Abba” mudiaphiyọ? (w09 4/1 13)



	Gal. 6:17—Idjerhe vọ yen ọyinkọn Pọl vwo vwo “apa ri Jesu”? (w10 11/1 15)



	Die yen isese rẹ Baibol rẹ udughwrẹn nana yono uwe kpahen Jihova?



	Efe ọfa vọ yen wọ hiẹ mrẹ vwevunrẹ isese rẹ Baibol rẹ udughwrẹn nana?







	  Isese rẹ Baibol: (Ibrẹro 4 kpotọ) Gal. 4:1-20 (th uyono 10)










MUOMAPHIYỌ IRUO AGHWOGHWO NA


	  Muomaphiyọ Isese vẹ Eyono: (Ibrẹro 10) Otaẹtakuẹgbe. Hworo ividio rẹ Ẹkpo rẹ Baibol ra Nabọ Djefiotọ, rere wọ vwẹ uyono 6 rẹ ibroshọ rẹ Eyono na vwo ru otaẹtakuẹgbe.



	  Ota: (Ibrẹro 5 kpotọ) w12 3/15 30-31—Uyovwinrota: Diesorọ Inenikristi Vwọ Kẹnoma kẹ Ihoho rẹ Ihwo re Banphiyọ? (th uyono 13)










AKPEYEREN RẸ INENIKRISTI


	  Une 110



	  Ọdavwẹ Rukoko Na: (Ibrẹro 8)



	  Oborẹ Ukoko Na Rure: (Ibrẹro 7) Hworo ividio rẹ Oborẹ Ukoko Na Rure ọ rẹ June.



	  Uyono rẹ Baibol Rukoko: (Ibrẹro 30) bhs uyovwinrota 8 ẹko. 22-23 vẹ ọdjẹkoko rọhẹ aruẹbe 92-93 kugbe Eta rẹ Odjefiotọ 22



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 40 vẹ Ẹrhovwo















[image: Hagar vẹ Sera—vwẹ obuko a reyọ eranvwe vwo ze izobo vwẹ uwevwin rẹ ẹga; idibo na ghwoghwo ota na; idibo na kerhọ re vwo se evuẹ nẹ ikpirhin ọbe na cha]



EFE RỌHẸ OTA RẸ ỌGHẸNẸ | GALESHA 4-6

“Udo” ro Fiemu kẹ Avwanre





4:24-31

Ọyinkọn Pọl reyọ “udo” vwo djudje oborẹ ọphọ ọkpokpọ na vwo yovwin nọ ọphọ rẹ Urhi na. Vwẹ otọ rẹ usuon rẹ Jesu vẹ ihwo ri che nene sun na, ihworakpọ ejobi vwo iphiẹrophiyọ rẹ ayen che vwo vwo egbomọphẹ vwo nẹ umwemwu, ijẹgba, oja, kugbe ughwu.—Aiz. 25:8, 9.







	HAGAR RỌ DIA ỌVIẸN ỌMỌTẸ

Izrẹl rẹ ugboma vwẹ otọ rẹ ọphọ rẹ Urhi na, rẹ Jerusalẹm dia otorere rọyen


	SERA AYE RỌ DIA ỌMUVWIẸ NA

Jerusalẹm rọ hẹ obenu na, kọyen ukoko rẹ Ọghẹnẹ rọhẹ obo odjuvwu




	“EMỌ” RẸ HAGAR

Ihwo rẹ Ju (re vẹ Jihova gba re ọphọ rẹ Urhi na) mukpahen Jesu, je siọn


	“EMỌ” RẸ SERA

Kristi kugbe Inenikristi 144,000 ra jẹreyọ




	ỌVIẸN VWỌ KẸ ỌPHỌ RẸ URHI NA

Urhi na karophiyọ Izrẹl rẹ ugboma nẹ ayen ọviẹn vwọ kẹ umwemwu


	ỌPHỌ ỌKPOKPỌ NA KẸ OHWO EGBOMỌPHẸ

Esegbuyota kpahen izobo rẹ Jesu kẹ ohwo egbomọphẹ vwo nẹ umwemwu








June 10-16

ẸFESỌS 1-3





	  Une 112 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Jihova Vwo Ọrhuẹrẹphiyotọ ro Che Vwo Ru Ọhọre Rọyen”: (Ibrẹro 10)

	[Hworo ividio na Ọdjẹkoko rẹ Ọbe rẹ Ẹfesọs.]



	Ẹfe. 1:8, 9—“Igbunu” na churobọ si Uvie rẹ Mesaya na (it-2 837 ẹko. 4)



	Ẹfe. 1:10—Jihova ku emama rọyen eje kuẹgbe (w12 7/15 27-28 ẹko. 3-4)







	  Hiẹ Guọnọ Efe Na: (Ibrẹro 8)

	Ẹfe. 3:13—Idjerhe vọ yen oja rẹ Pọl re re vwọ dia “ejiro” vwọ kẹ Inenikristi rẹ Ẹfesọs? (w13 2/15 28 ẹko. 15)



	Ẹfe. 3:19—Mavọ yen a sa vwọ “riẹn ẹguọnọ ri Kristi”? (cl 299 ẹko. 21)



	Die yen isese rẹ Baibol rẹ udughwrẹn nana yono uwe kpahen Jihova?



	Efe ọfa vọ yen wọ hiẹ mrẹ vwevunrẹ isese rẹ Baibol rẹ udughwrẹn nana?







	  Isese rẹ Baibol: (Ibrẹro 4 kpotọ) Ẹfe. 1:1-14 (th uyono 5)










MUOMAPHIYỌ IRUO AGHWOGHWO NA


	  Ividio rẹ Obọ Rẹsosuọ: (Ibrẹro 4) Hworo ividio na wo ji vwo ru otaẹtakuẹgbe.



	  Obọ Rẹsosuọ: (Ibrẹro 2 kpotọ) Reyọ obo wọ sa ta rọhẹ aruọbe 1 vwo ruiruo. (th uyono 1)



	  Obọ Rẹsosuọ: (Ibrẹro 3 kpotọ) Reyọ obo wọ sa ta rọhẹ aruọbe 1 vwọ tonphiyọ. Kpahenphiyọ ota ọvo rẹ ihwo ta ọkieje vwo gbowọphiyọ aghwoghwo na. (th uyono 3)



	  Obọ Rẹsosuọ: (Ibrẹro 3 kpotọ) Reyọ obo wọ sa ta rọhẹ aruọbe 1 vwọ tonphiyọ. Rere wo dje ọbe ọvo kẹ vwẹ Ekpeti rẹ Uyono avwanre. (th uyono 9)










AKPEYEREN RẸ INENIKRISTI


	  Une 95



	  “Ru Uyono Romobọ Wẹn Yovwinphiyọ”: (Ibrẹro 15) Otaẹtakuẹgbe.  Hworo ividio na Keep “Yọnrọn Ota rẹ Ọghẹnẹ Kokoroko”—Womarẹ Uyono Romobọ rọ Nabọ Ghwotọ.



	  Uyono rẹ Baibol Rukoko: (Ibrẹro 30) bhs uyovwinrota 9 ẹko. 1-9 vẹ Eta rẹ Odjefiotọ 23, 24



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 144 vẹ Ẹrhovwo















[image: Ekete rẹ Jihova]



EFE RỌHẸ OTA RẸ ỌGHẸNẸ | ẸFESỌS 1-3

Jihova Vwo Ọrhuẹrẹphiyotọ ro Che Vwo Ru Ọhọre Rọyen





1:8-10

Jihova koko idibo rọyen ejobi rehẹ odjuvwu vẹ akpọ na.

	  O muegbe rẹ otu ra jẹreyọ na ayen vwo kpo odjuvwu, Jesu Kristi yen Ọgbuyovwin rayen



	  O muegbe rẹ otu re cha dia otọrakpọ na vwẹ otọ rẹ Usuon rẹ Mesaya na





Die yen idjerhe evo mi se vwo toroba oyerinkugbe rẹ ukoko rẹ Jihova?









[image: Iniọvo eya ivẹ rehẹ iruo rẹ aghwoghwo na; omotete ọvo vẹ ọse rọyen yerin oniọvo ọvo rọ kpakore vwẹ Ọguan Ruvie; ọshare na nabọ kerhọ rẹ aye rọyen]



AKPEYEREN RẸ INENIKRISTI

Ru Uyono Romobọ Wẹn Yovwinphiyọ





OBORESORỌ Ọ VWỌ GHANRE: Uyono romobọ vwẹ ukẹcha kẹ avwanre “vwọ riẹn ohẹhẹre kugbe ugrogro kugbe enuẹra kugbe ukokodo” rẹ uyota na. (Ẹfe. 3:18) Ọ cha avwanre uko vwọ dia ihwo ri jẹ abe ẹriọ kugbe ihwo ri jẹ ẹgua evwo vwẹ akpọ umwemwu nana, ọ jẹ nẹrhẹ avwanre “yọnre ota rẹ arhọ na kokoroko.” (Fil. 2:15, 16) Avwanre ohwo ọvuọvo vwo uphẹn ra vwọ sane obo re che vwo ru uyono romobọ. Die yen avwanre se ru, a vwọ mrẹ erere vọnvọn vwo nẹ isese vẹ eyono rẹ Baibol na?

OBO RE CHE RUO WAN:

	  Reyọ ọda vwọ jokaphiyọ awọreta sansan, ji si eta phiyotọ vwevunrẹ Baibol wo vwo ruẹ uyono romobọ na, owenẹ ọ dia evunrẹ ifonu, itablẹti, ikọmputa yẹrẹ ọbe



	  Wo vwo se Ota rẹ Ọghẹnẹ na, nọ oma wẹn enọ nana: ‘Ono? Die? Ọke vọ? Tivọ? Diesorọ? Mavọ?’



	  Riẹn uyota na. Reyọ ekuakua re vwo ruẹ ehiahiẹ re herọ vwo ruiruo, ru ehiahiẹ kpahen uyovwinrota yẹrẹ awọreta rẹ Baibol na



	  Nabọ roro kokodo kpahen obo wo se na, rere wọ mrẹ oborẹ ovuẹ wo se na shekpahen owẹ wan



	  Reyọ obo wo yonori na vwo ruiruo vwẹ akpeyeren wẹn kẹdẹ kẹdẹ.—Luk 6:47, 48





NI IVIDIO NA YỌNRỌN OTA RẸ ỌGHẸNẸ KOKOROKO—WOMARẸ UYONO ROMOBỌ RỌ NABỌ GHWOTỌ, RERE WỌ KPAHENPHIYỌ ENỌ NANA:

	  Mavọ yen ihwo evo djisẹ rẹ uyono romobọ?



	  Diesorọ o vwo fo nẹ a nẹrhovwo kọke kọke re de che ru uyono romobọ?



	  Die yen sa chọn avwanre uko vwọ nabọ vwo ẹruọ rẹ ẹkpo rẹ Baibol?



	  Idjerhe vọ yen a sa vwọ jokaphiyọ Baibol re vwo ruẹ uyono romobọ?



	  Diesorọ ọ vwọ dia obo re ghanre, e vwo roro kpahen obo re seri ọke re de yono Ota rẹ Ọghẹnẹ?



	  Die yen ofori nẹ e ru kpahen obo re yonori?













[image: Oniọvo aye ro ruẹ ehiahiẹ vwẹ uyono rẹ Baibol rọyen; oniọvo ọshare ọvo vwẹ ọda vwọ jokaphiyọ asan vwẹ Baibol rọyen; ọniọvo aye ọvo dje ehiahiẹ ro ruru vwẹ Baibol rọyen kẹ eshare ivẹ; oniọvo ọshare ọvo nẹrhovwo]
“E, mavọ me guọnọ urhi wen te! Ọye mi roro vwẹ ẹdẹ na ejobi.”—Une 119:97








June 17-23

ẸFESỌS 4-6





	  Une 71 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Ghwẹ Ekuakua rẹ Ofovwi rẹ Ọghẹnẹ Vwọ hẹ Oma”: (Ibrẹro 10)

	Ẹfe. 6:11-13—A guọnọ ochọnvwe a sa vwọ vrabọ rẹ Eshu vẹ emekashe rọyen (w18.05 27 ẹko. 1)



	Ẹfe. 6:14, 15—Reyọ uyota, ọvwata vẹ iyẹnrẹn esiri rẹ ufuoma vwọ chochọn rẹ oma wẹn (w18.05 28-29 ẹko. 4, 7, 10)



	Ẹfe. 6:16, 17—Reyọ esegbuyota, iphiẹrophiyọ rẹ usivwin na vẹ Ota rẹ Ọghẹnẹ vwọ chochọn rẹ oma wẹn (w18.05 29-31 ẹko. 13, 16, 20)







	  Hiẹ Guọnọ Efe Na: (Ibrẹro 8)

	Ẹfe. 4:30—Mavọ yen ohwo sa vwọ nẹrhẹ ophu mu ẹwẹn ọfuanfon rẹ Ọghẹnẹ? (it-1 1128 ẹko. 3)



	Ẹfe. 5:5—Idjerhe vọ yen ọvwurhuru vwọ dia ọgedjọ? (it-1 1006 ẹko. 2)



	Die yen isese rẹ Baibol rẹ udughwrẹn nana yono uwe kpahen Jihova?



	Efe ọfa vọ yen wọ hiẹ mrẹ vwevunrẹ isese rẹ Baibol rẹ udughwrẹn nana?







	  Isese rẹ Baibol: (Ibrẹro 4 kpotọ) Ẹfe. 4:17-32 (th uyono 10)










MUOMAPHIYỌ IRUO AGHWOGHWO NA


	  Ividio rẹ Orhivwinbrura rẹ Obọ Rẹsosuọ: (Ibrẹro 5) Hworo ividio na wo ji vwo ru otaẹtakuẹgbe.



	  Orhivwinbrura rẹ Obọ Rẹsosuọ: (Ibrẹro 3 kpotọ) Reyọ obo wọ sa ta rọhẹ aruọbe 1 vwo ruiruo. (th uyono 6)



	  Orhivwinbrura rẹ Obọ Rẹsosuọ: (Ibrẹro 5 kpotọ) Reyọ obo wọ sa ta. rọhẹ aruọbe 1 vwọ tonphiyọ.  Dje ividio na Diesorọ E Vwo Yono Baibol Na? vwọ kẹ, wọ je ta ota kpahọn (wo hworo-o). (th uyono 8)










AKPEYEREN RẸ INENIKRISTI


	  Une 135



	  “Die Yen Jihova Che Roro?”: (Ibrẹro 15) Otaẹtakuẹgbe. Hworo ividio na We Rhe Vwo Ẹruọ rẹ Ọhọre rẹ Jihova (Liv. 19:18).



	  Uyono rẹ Baibol Rukoko: (Ibrẹro 30) bhs uyovwinrota 9 ẹko. 10-14 vẹ Eta rẹ Odjefiotọ 21, 25



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	 Une 34 vẹ Ẹrhovwo















[image: Ọshare ọvo ghwa ekuakua rẹ ofovwin na eje phiyọ oma]



EFE RỌHẸ OTA RẸ ỌGHẸNẸ | ẸFESỌS 4-6

“Ghwẹ Ekuakua rẹ Ofovwi rẹ Ọghẹnẹ Vwọ hẹ Oma”





6:11-17

Ọyinkọn Pọl vwẹ Inenikristi vwo dje isodje ri phiẹ ofovwin. Ivwighrẹn rẹ avwanre yen “otuofovwi rẹ [“ẹwẹn,” NW] umwemwu.” Dede nẹ ọ sa họhọ nẹ avwanre gan oma-a, e se phikparobọ womarẹ ukẹcha rẹ Jihova siẹrẹ a da “ghwẹ ekuakua rẹ ofovwi rẹ Ọghẹnẹ vwọ hẹ oma.”

Se odẹ rẹ ekuakua rẹ ofovwin ọvuọvo vẹ obo ro mudiaphiyọ



[image: Ekuakua rẹ ofovwin na ọvuọvo]


OBO RE RORO KPAHEN: Me ghwa ekuakua rẹ ofovwin na eje?








AKPEYEREN RẸ INENIKRISTI

Die Yen Jihova Che Roro?





Tavwen wo ki brorhiẹn ride yẹrẹ itete, wọ nọ oma wẹn, ‘Die yen Jihova che roro?’ Dede nẹ a cha sa riẹn iroro rẹ Jihova eje-e, jẹ o dje obo ra guọnọre vwọ kẹ avwanre vwẹ Ota rọyen re sa chọn avwanre uko vwo ru “iruo esiri” ejobi. (2 Tim. 3:16, 17; Rom 11:33, 34) Jesu nabọ riẹn ọhọre rẹ Jihova, ọ da reyọ vwọ kobaro vwẹ akpeyeren rọyen. (Jọn 4:34) E jẹ a vwẹrokere Jesu vwọ davwẹngba avwanre eje vwo brorhiẹn re cha vwerhen Jihova oma.—Jọn 8:28, 29; Ẹfe. 5:15-17.

NI IVIDIO NA WE RHE VWO ẸRUỌ RẸ ỌHỌRE RẸ JIHOVA (LIV. 19:18), RERE WỌ KPAHENPHIYỌ ENỌ NANA:

	  Diesorọ o vwo fo nẹ a vwẹ odjekẹ rẹ Baibol vwo ruiruo vwẹ akpeyeren?



	  Odjekẹ rẹ Baibol vọ yen ofori nẹ a vwọ fuẹrẹn ine ra kerhọ kẹ?



	  Odjekẹ rẹ Baibol vọ yen ofori nẹ a vwọ fuẹrẹn irhuon vẹ osẹnvwe rẹ avwanre?



	  Ẹdia efa vọ yen o de fo nẹ a reyọ odjekẹ rẹ Baibol vwo ruiruo?



	  Mavọ yen e se vwo vwo ẹruọ rẹ oborẹ ọhọre rẹ Jihova hepha kpobarophiyọ?













[image: Ighene re dia Iseri rẹ Jihova ri nẹ ẹkuotọ sansan rhe, ri ji ku iwun sansan phiyọ guọnọ ro ifoto]
Die yen orhiẹn rẹ mi brẹ djephia kpahen oyerinkugbe mẹ vẹ Jihova?








June 24-30

 FILIPAE 1-4





	  Une 33 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Wa Ro Ẹnwan rẹ Emuọvo-o”: (Ibrẹro 10)

	[Hworo ividio na Ọdjẹkoko rẹ Ọbe rẹ Filipae.]



	Fil. 4:6—Nẹrhovwo vwẹ ọke rẹ ebẹnbẹn (w17.08 10 ẹko. 10)



	Fil. 4:7—Jẹ “ufuoma rẹ Ọghẹnẹ” sẹro wẹn (w17.08 10 ẹko. 7; 12 ẹko. 16)







	  Hiẹ Guọnọ Efe Na: (Ibrẹro 8)

	Fil. 2:17, NW—Idjerhe vọ yen ọyinkọn Pọl vwọ dia “izobo rẹ udi re ku kuẹ izobo”? (it-2 528 ẹko. 5)



	Fil. 3:11, NW—Die yen “evrẹnushi rẹ ukaro na”? (w07 1/1 26-27 ẹko. 5)



	Die yen isese rẹ Baibol rẹ udughwrẹn nana yono uwe kpahen Jihova?



	Efe ọfa vọ yen wọ hiẹ mrẹ vwevunrẹ isese rẹ Baibol rẹ udughwrẹn nana?







	  Isese rẹ Baibol: (Ibrẹro 4 kpotọ) Fil. 4:10-23 (th uyono 5)










MUOMAPHIYỌ IRUO AGHWOGHWO NA


	  Ividio rẹ Orhivwinbrura rẹ Obọ Rivẹ: (Ibrẹro 5) Hworo ividio na wo ji vwo ru otaẹtakuẹgbe.



	  Orhivwinbrura rẹ Obọ Rivẹ: (Ibrẹro 3 kpotọ) Reyọ obo wọ sa ta rọhẹ aruọbe 1 vwo ruiruo. (th uyono 4)



	  Uyono rẹ Baibol: (Ibrẹro 5 kpotọ) fg uyono 6 ẹko. 3-4 (th uyono 8)










AKPEYEREN RẸ INENIKRISTI


	  Une 45



	  Ifonu Wẹn Yen Sun We Gbanẹ Wẹwẹ Yen Suon?: (Ibrẹro 5) Hworo ividio na. Rere wọ kpahenphiyọ enọ nana: Ukẹcha vọ yen ifonu, ikọmputa vẹ erọnvwọn tiọyena vwọ phia? Wọ da vwẹ uphẹn kẹ erọnvwọn nana nẹ i mu we reyọ, die yen ọ sa so? Idjerhe vọ yen wọ sa vwọ riẹn nẹ i mu we reyọ? Erhọ yen owọẹjẹ ra guọnọre re se vwo ru “obo ri yovwiri”? (Fil. 1:10)



	   “Vwẹ Aghwanre Sane Erọnvwọn Ra Vwọ Diotọ” (Ibrẹro 10) Otaẹtakuẹgbe. Hworo ividio na Ighe vọ Yen Ofori nẹ Mi Ni? 



	  Uyono rẹ Baibol Rukoko: (Ibrẹro 30) bhs uyovwinrota 9 ẹko. 15-18 vẹ ọdjẹkoko rọhẹ aruẹbe 103-104



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 76 vẹ Ẹrhovwo














EFE RỌHẸ OTA RẸ ỌGHẸNẸ | PHILIPPIANS 1-4

“Wa Ro Ẹnwan rẹ Emuọvo-o”





4:6, 7



[image: Oniọvo aye ọvo nẹrhovwo udu rọyen de totọ]


	  Ẹrhovwo nẹrhẹ avwanre se yerẹn ghene ebẹnbẹn



	  Avwanre da nẹrhovwo vwọrẹ esegbuyota, Jihova cha kẹ avwanre ufuoma rọ “nọ ẹruọ ejobi”



	  Dede nẹ ọkiọvo ebẹnbẹn na che no-o, jẹ Jihova sa chọn avwanre uko vwo chirakon. Ọ sa tobọ ru ọtiọyen vwẹ idjerhe re rhẹro rọye-en.—1 Kọr. 10:13











Erọnvwọn vọ yen so ẹnwan kẹ vwẹ?

Mavọ me sa vwọ vwẹroso Jihova ganphiyọ?



[image: Oniọvo aye ọvo ro ẹnwan kpahen osa rọ rhẹre; oniọvo aye ọvo rọ kpakore nẹrhovwo vwẹ asan ehwa rẹ ọshare rọyen rọ họnvwọga; ọse vẹ oni kunu jẹ emọ rayen nughe rayen]







AKPEYEREN RẸ INENIKRISTI

Vwẹ Aghwanre Sane Erọnvwọn Ra Vwọ Diotọ





Diesorọ o vwo fo nẹ a vwẹ aghwanre sane erọnvwọn ra vwọ diotọ? Kidie a reyọ ifimu re niri, une ra kerhọ kẹ, wẹbsaiti ra roro, ẹbe re seri, yẹrẹ ividio gemu re teri, vwọ ghẹrẹ iroro rẹ avwanre. Ojẹ rẹ avwanre djobọte uruemu rẹ avwanre. Ọ da ohwo mamọ nẹ buebun rẹ erọnvwọn ra vwọ diotọ nonẹna vọnre vẹ obo ri tu Jihova oma. (Une 11:5; Gal. 5:19-21) Kọyensorọ Baibol na vwo jiro kẹ avwanre nẹ e roro kpahen obo re nẹrhẹ oma vwerhen Jihova.—Fil. 4:8.

NI IVIDIO NA IGHE VỌ YEN OFORI NẸ MI NI? RERE WỌ KPAHENPHIYỌ ENỌ NANA:

	

[image: Afieha rẹ egbofovwin rẹ Rom da họnre ohọnre rẹ ughwu]


  Idjerhe vọ yen ohọnre ra họnra vwẹ afieha rẹ Rom vwẹ ọke awanre vwọ họhọ erọnvwọn ra vwọ diotọ nonẹna?



	

[image: Oniọvo ọshare ọvo nene eghene ọshare ọfa rọhẹ ukoko rọyen wian vwẹ iruo rẹ aghwoghwo na]


  Mavọ yen iniọvo rẹ ukoko na sa vwọ vwẹ ukẹcha kẹ ighene vwọ vwẹ aghwanre sane erọnvwọn ra vwọ diotọ?



	

[image: Isodje]


  Mavọ yen Rom 12:9 sa vwọ vwẹ ukẹcha kẹ avwanre vwọ sane erọnvwọn ra vwọ diotọ?



	

[image: Ighene re dia Iseri rẹ Jihova fa ibọrọ]


  Erhọ yen erọnvwọn evo ri shephiyọ ra vwọ diotọ vwẹ ekogho wẹn?













WO VWOBỌ VWẸ ERỌNVWỌN RA VWỌ DIOTỌ GBANẸ WỌ DE RIAVWERHEN RAYEN?


Buebun rẹ erọnvwọn ra vwọ diotọ nonẹna nẹrhẹ ihwo di chidia asan nughe yẹrẹ se ẹbe kpahen ihwo efa, ukperẹ ayen vwo vwobọ vwọ komobọ. Ẹbe, ifimu vẹ ughe efa, eyen iruo rẹ ihwo efa, ọ dia ọ romobọ wẹ-ẹn. Dede nẹ ọ chọre e vwo ru enana-a, jẹ ihwo buebun niro nẹ ọ re vwobọ vwọ komobọ yen me vwo erere. Kerẹ udje, ihwo evo hworo ekuakua rẹ uhworo kerẹ igita, ipianu, vẹ efa tiọyen yẹrẹ ayen si ihoho. Efa fa ibọrọ, djonẹ, yẹrẹ ha eha efa. Otoro ọ ra jẹre-e, e jẹ e “ru ayen ejobi vwọ kẹ urinrin rẹ Ọghẹnẹ.”—1 Kọr. 10:31.

^ ***sjj une 16 Jiri Jihova Fikirẹ Ọmọ Rọyen ro Vwo Mu***


UNE 16

Jiri Jihova Fikirẹ Ọmọ Rọyen ro Vwo Mu


(Ẹvwọphia 21:2)


	1. Jihova vwi Jesu vwo mu

Ovie ro che su’ihw’eje.

O che sun vw’idjerhe r’ọvwata,

O che ru’ọhọre r’Ọghẹnẹ.

(EKUO)

Jiri Jah nọ vw’Ọmọ rọyen mu.

Kuvwie ki Jesu, igodẹ,

Re vwomakpotọ nene ọkieje,

je yọnr’irhi rọy’eje.

Jiri Jah nọ vw’Ọmọ rọyen mu

Ovie ro suẹn vw’odjuvwu re.

Jesu che ru’odẹ r’Ọghẹnẹ fuanfon

o ji che phikparobọ.





	2. Ọghẹnẹ yen j’ihwo reyọ

Vwọ di’iniọvo ri Kristi.

Ihwo nana che sun vw’Uvie na,

Akpọ na cha di’iparadais.

(EKUO)

Jiri Jah nọ vw’Ọmọ rọyen mu.

Kuvwie ki Jesu, igodẹ,

Re vwomakpotọ nene ọkieje,

je yọnr’irhi rọy’eje.

Jiri Jah nọ vw’Ọmọ rọyen mu

Ovie ro suẹn vw’odjuvwu re.

Jesu che ru’odẹ r’Ọghẹnẹ fuanfon

o ji che phikparobọ.









(Ji ni Isẹ 29:4; Aiz. 66:7, 8; Jọn 10:4; Ẹvwọ. 5:9, 10.)





^ ***mwbr19 June aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Galesha 4:24, 25) Asakiephana ọ nana udo mi gbe na: eya nana ivẹ na mudia kẹ ephọ ivẹ. Ọvo ọ ra rere vwẹ Igbenu ri Sinae ro vwiẹ emọ rẹ ọviẹn kọye hẹ Hagar. 25 Asakiephana Hagar na kọye hẹ Ugbenu ri Sinae rọ hẹ Arebia, rọ vẹ Jerusalẹm rọ herọ vwẹ asakiephana gbe shehọ: kidie te ọye te emọ rọye je hẹ oviẹn rhi te ẹdẹ ri nonẹ na.



^ ***mwbr19 June aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

Hagar

Kirobo rẹ ọyinkọn Pọl djere, a vwẹ Hagar vwo dje Izrẹl rẹ ugboma rọ vẹ Jihova gba re ọphọ rẹ Urhi na vwẹ Ugbenu rẹ Sinae, womarẹ ọphọ nana yen a vwọ mrẹ “emọ rẹ ọviẹn.” Kidie nẹ ayen irumwemwu, ẹgborho na rha sa yọnre ọphọ na-a. Vwẹ otọ rẹ Urhi na, ihwo rẹ Izrẹl sa dia ọmuvwiẹ-ẹ, kidie Urhi na bruhwe ayen kerẹ irumwemwu ri fo ughwu; ọtiọyena, ayen kẹ eviẹn. (Jọn 8:34; Rom 8:1-3) Jerusalẹm rẹ ọke rẹ Pọl mudiaphiyọ Hagar, kidie Jerusalẹm rọ dia otorere rẹ ẹgborho rẹ Izrẹl vẹ emọ rọyen rhe dia eviẹn. Ẹkẹvuọvo Inenikristi ra vwẹ ẹwẹn ọfuanfon jẹreyọ na, eyen emọ rẹ “Jerusalẹm rọ hẹ obenu na” re vwo dje aye rẹ Ọghẹnẹ. Jerusalẹm nana pha kerẹ Sera rọ dia ọmuvwiẹ na, ọ je dia ọviẹn dẹvo-o. Ẹkẹvuọvo kirobo rẹ Ishmael mu kpahen Aizik na, ọtiọyen emọ rẹ Jerusalẹm rẹ ọviẹn na ji mu kpahen emọ rẹ “Jerusalẹm rọ hẹ obenu na” rẹ Ọmọ na ru phiyọ ọmuvwiẹ nure na. Hagar vẹ ọmọ rọyen ra djẹre na de rhe mudiaphiyọ ẹsiọn rẹ Jihova sen Izrẹl rẹ ugboma na.—Gal. 4:21-31; ji ni Jọn 8:31-40.



^ ***mwbr19 June aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Galesha 4:26, 27) Ẹkẹvuọvo, Jerusalẹm rọ hẹ obenu na, ọmuvwiẹ kọye hẹ oni rẹ avwanre ejobi. 27 Kidie, e siro, Ghọghọ, E ẹgan ro je vwiẹ; kperi re wọ van, wẹ rọ chue uvwiẹ dẹvo-o; kidie aye ro vwo ọshare-e vwiẹ emọ nọ aye ro vwo ọshare.



^ ***mwbr19 June aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

Vwo Esegbuyota Ọgangan Kpahen Uvie Na

11 Dede nẹ ọphọ rẹ Ebraham na rugba vwẹ oma rẹ emọ rẹ Ebraham ọke rẹ ayen vwọ ro Otọ rẹ Ive na, Baibol na je tanẹ ọphọ na ji vwo orugba rẹ ẹwẹn. (Gal. 4:22-25) Vwẹ orugba nana, ọyinkọn Pọl djere nẹ ẹbẹre rẹsosuọ rẹ ọmọ rẹ Ebraham na yen Kristi, ẹbẹre rivẹ ke rha Inenikristi 144,000 ra jẹreyọ na. (Gal. 3:16, 29; Ẹvwọ. 5:9, 10; 14:1, 4) Aye ro vwiẹ ọmọ na ọyehẹ “Jerusalẹm rọ hẹ obenu na,” rọ dia ukoko rẹ Ọghẹnẹ rọhẹ odjuvwu. (Gal. 4:26, 31) Vwo nene ive rẹ ọphọ rẹ Ebraham na, ọmọ rẹ aye na cha ghwa ebruphiyọ rhe ihworakpọ eje.



^ ***mwbr19 June aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Galesha 4:28-31) Asakiephana, imoni, avwanre kerẹ Aizik, kẹ emọ rẹ ive. 29 Ẹkẹvuọvo kirobo rọ hẹ epha vwẹ ọke yena, rọ re vwiẹri vwẹ ugboma na de mu kpahẹ ọ re vwiẹri vwẹ Erhi na, eriyin ọ je epha rhi te ọke na. 30 Ẹkẹvuọvo mavọ ọbe Ọfuanfon na tare? ọtare nẹ Djẹ ọviẹn na vẹ ọmọ rọye kufia; kidie ọmọ rẹ ọviẹn na kugbe ọmọ rẹ ọmuvwiẹ na cha ghare uku na kugbe-e. 31 Ọtiọye na, imoni, avwanre gbe dia emọ rẹ ọviẹn na-a ẹkẹvuọvo, kẹ emọ rẹ ọmuvwiẹ na.



^ ***mwbr19 June aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Galesha 4:6) Fiki rẹ obo rẹ ovwan vwọ dia emọ na, Ọghẹnẹ de phi Erhi rẹ ọmọ rọye na phihọ udu rẹ avwanre, ro kperẹ nẹ Abba! Baba!



^ ***mwbr19 June aruọbe 1-2 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

Diesorọ Jesu vwo se Jihova “Abba, Baba” vwevunrẹ ẹrhovwo?

Ubiota rẹ Aramaic na ʼab·baʼʹ se mudiaphiyọ “ọsẹ na” yẹrẹ “E Ọsẹ.” Vwẹ abọ erha rọ vwomaphia vwẹ Baibol na, ẹrhovwo yen a da reyọ vwo ruiruo, Jihova rọ dia ọsẹ avwanre rọhẹ odjuvwu na yen a je reyọ vwo se. Die yen ofori nẹ e niso kpahen ubiota nana?

Ọbe re se The International Standard Bible Encyclopedia da ta: “Vwẹ ọke rẹ Jesu, emọ reyọ ubiota na ʼabbāʼ vwo se esẹ rayen fikirẹ ọghọ kugbe oyerinkugbe rọ kpẹkpẹkpẹ rẹ ayen vwori.” A reyọ vwo se ohwo vwọrẹ ẹguọnọ, ọyen ọvo usun rẹ eta rẹ emọboba ke yono. Jesu reyọ ubiota na vwo ruiruo vwẹ ẹrhovwo ọvo rọ nẹ rhe Ọsẹ rọyen. Vwẹ ogba rẹ Getsimani, vwẹ inọke evo tavwen o ki ghwu, Jesu vwẹ eta na “Baba, Ọsẹ” yẹrẹ Abba, Baba vwo se Jihova.—Mak 14:36.

“A ghwa mrẹ ubiota na ʼAbbāʼ re vwo se Ọghẹnẹ vwẹ ẹbe rẹ ihwo ri Ju siri ọke rẹ ẹkuruemu vẹ isiesi rẹ ihwo rẹ Gris vẹ Rom vwo titi mamọ-ọ, kidie ọyena rha họhọ uruemu rẹ jẹ ọghọ edjephia, a vwọ vwẹ ubiota na vwo se Ọghẹnẹ,” ọtiọyen ọbe ra rionbọ ra obenu na tare. Ẹkẹvuọvo, ubiota na rẹ “Jesu’ . . . vwo ruiruo vwẹ ẹrhovwo na, ghwe dje oborẹ oyerinkugbe rọyen vẹ Ọghẹnẹ kpẹkpẹ te.” Vwẹ abọ ivẹ ri chekọ rẹ ubiota na “Abba” vwomaphia vwẹ Baibol na, isiesi rẹ ọyinkọn Pọl yen a da mrẹ, ọnana ghwe djephia nẹ Inenikristi rẹ ẹgbukpe ujorin rẹsosuọ reyọ ubiota na vwo ruiruo vwẹ ẹrhovwo rayen.—Rom 8:15; Galesha 4:6.



^ ***mwbr19 June aruọbe 2 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Galesha 6:17) Nẹ etinẹ ara re a gbi jẹ ohwo ọvuọvo kpokpo uvwe-e; kidie apa ri Jesu mu vwẹ oma mẹ.



^ ***mwbr19 June aruọbe 2 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

Die yen ọyinkọn Pọl ta ota kpahan ọke rọ vwọ tanẹ “apa ri Jesu mu vwẹ oma mẹ”?—Galesha 6:17.

▪ Eta rẹ Pọl na se mudiaphiyọ erọnvwọn sansan vwẹ ẹwẹn rẹ ihwo rọ ta ota kẹ vwẹ ọke yena. Kerẹ udje, a reyọ utehru rọ rhorha vwọ ka oka phiyọ eviẹn, iji, yẹrẹ ihwo re mu phiyọ uwodi. Ọnana oka rẹ ophọphọvwe vwọ kẹ ohwo na.

Ẹkẹvuọvo, ọ dia ọkieje yen ọ vwọ dia oka rẹ ophọphọvwe-e. Ihwo rẹ ọke awanre buebun reyọ eka vwo dje asan rẹ ayen nurhe yẹrẹ ẹga rayen. Ọbe re se Theological Dictionary of the New Testament tare nẹ “ihwo rẹ Siria ka eka phiyọ obọ yẹrẹ ohọre vwo dje omaẹvwọkpahotọ rayen vwọ kẹ eghẹnẹ re se Hadad kugbe Atargatis . . . A je ka oka rẹ ọbe aghwa re se ivy phiyọ oma rẹ ihwo re ga Dionysus.”

Ihwo buebun nonẹna niro nẹ Pọl ta ota kpahen eka rehẹ oma rọyen fikirẹ ehwe sansan ro rhiẹromrẹ vwẹ ọke rẹ oyan rẹ aghwoghwo rọyen. (2 Kọrẹnt 11:23-27) Dedena, ọ sa dianẹ Pọl ta ota kpahen akpeyeren rọyen kerẹ Onenikristi, ọ ghwa dia eka re rhiẹromrẹ-ẹ.



^ ***mwbr19 June aruọbe 2 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Galesha 4:1-20) Me ta kẹ ovwan nẹ ọke rẹ ọmọwanran na, vwọ hẹ omotete vwẹ obọ na, o rhe yovwi nọ ọviẹ-ẹn, dede na ọye hẹ ohwo ro vwo uku na ejobi 2 ẹkẹvuọvo ọ hẹ otọ rẹ ihwo re vwẹ ẹro te kugbe otu rẹ esarobo bẹsiẹ rẹ ọke rẹ ọsẹ na bruru vwọ gba. 3 Ọtiọye ọ vẹ avwanre je epha; ọke rẹ avwanre vwọ hẹ imitete, avwanre kẹ eviẹn rẹ erhi rẹ ebaghẹrẹ rẹ akpo na. 4 Ẹkẹvuọvo, rẹ ọke na rhe vwọ gbare, Ọghẹnẹ de ji ọmọ rọye na rhe, rẹ aye vwiẹri, re vwiẹri vwẹ otọ rẹ urhi na, 5 re ọ rhe tan ihwo re hẹ otọ rẹ urhi na, rere a vwọ mrasan vwẹ avwanre ru emọ. 6 Fiki rẹ obo rẹ ovwan vwọ dia emọ na, Ọghẹnẹ de phi Erhi rẹ ọmọ rọye na phihọ udu rẹ avwanre, ro kperẹ nẹ Abba! Baba! 7 Ọtiọye na, vwẹ oma rẹ Ọghẹnẹ ovwan gbe dia ọviẹn ọfa-a, ẹkẹvuọvo kẹ ọmọ, wa da dia ọmọ kẹ ọmọwanran. 8 Rhabae rẹ ovwan je riẹn Ọghẹnẹ-ẹ ovwan ke eviẹn rẹ edjọ; 9 ẹkẹvuọvo vwẹ asakiephana rẹ ovwan rhe vwọ riẹn Ọghẹnẹ nure na, rẹ Ọghẹnẹ je vwọ riẹn ovwan nure na, komavọ ovwan rhe vwọ rhivwi bru erharhe vẹ ebaghẹrẹ rẹ erhi rẹ akpọ na re wa rhe rhoma dia eviẹn rẹ ayen? 10 Ovwan bẹrẹ ẹfa rẹ ẹdẹ, kugbe emeranvwe, kugbe evwru kugbe ukpe! 11 Oshọ ko mu vwe nẹ owian me wian vwẹ ohri rẹ ovwan na kẹ ofefe. 12 Imoni, me rẹ ovwan, wa dia kirobo re me epha na, kidie ekpuyovwi mẹ je epha kirobo rẹ ovwan epha. Ovwan ru vwe chọ-ọ; 13 ovwan riẹnre nẹ oma rẹ ọga mi vwo ghwoghwo iyẹnrẹ esiri na kẹ ovwan vwẹ ẹsosuọ, 14 dede na nẹ eyere mẹ kẹ ọdavwini kẹ ovwan na, wa vwẹ ovwẹ jehwẹ-ẹ eyẹ jẹ vwẹ fia-a, ẹkẹvuọvo wa da reyọ ovwẹ kerẹ amakashe rẹ Ọghẹnẹ, kerẹ Jesu Kristi dede. 15 Kẹ omavwerhovwẹ rẹ ovwan yena rhọ? kidie mi se se oseri re ovwan nẹ, ọ diane kẹ obo rẹ se ru, mane ovwan yoghro ibiẹro rẹ ovwan kẹ vwẹ. 16 Mẹvwẹ kẹ ọvweghrẹ rẹ ovwan, fikiridie me ta uyota na kẹ ovwan? 17 Oma rẹ ayen phariẹ kpahẹ ovwan na, ọ dia ọ rẹ erhuvwu-u; ayen guọnọ ovwan kanre ẹchẹ gbe, rere ovwan vwo ni ayen rhuarho. 18 Kidie, o fori rere a vwọ phariẹ oma kpahe emu esiri vwẹ ọke ejobi, ọ dianẹ ọke re me da hẹ ohri re ovwan ọvo-o. 19 Emọ mẹ, re me chuẹ uvwiẹ rayen, bẹsiẹ ri Kristi vwọ dia oma rẹ ovwan! 20 Me guọnọre nẹ me dia ohri rẹ ovwan vwẹ asakiephana rere me rhẹriẹ urhuru re me vwọ ta ota kẹ ovwan na, kidie ofu rẹ ovwan dje vwe hwe.



^ ***th aruọbe 13 Upho ro Shephiyọ***


UYONO 10

Upho ro Shephiyọ



Isẹ 8:4, 7

ỌDJẸKOKO: Wẹnẹ upho wẹn wo se vwo dje ẹkpo na fiotọ, o mi ji te ubiudu rẹ ihwo.

OBO RE CHE RUO WAN:

	  Kpare upho kpenu yẹrẹ vwo kpotọ. Kpare upho kpenu wọ vwọ kanrunumu ẹkpo eghanghanre, ji phi oruru phiyọ oma rẹ ihwo na vẹ ọke wo de se ẹkpo rẹ Baibol ro shekpahen ẹdjọeguo. Vwẹ upho kpotọ wọ da ta ota kpahen emu rẹ oshọ, ẹnwan yẹrẹ wọ da guọnọ kpare urhurusivwe rẹ ihwo kpahen obo wọ cha ta.

Wọ da kpare uphọ kpenu ọkieje kọ cha họhọ nẹ wọ van ku ihwo wọ ta ota kẹ na. Wo ruo kerẹ eha rudje-e, ọ cha nẹrhẹ ihwo tẹnrovi we ukperẹ ovuẹ na.








	  Wẹnẹ upho wẹn. Wẹnẹ upho wẹn kpenu wọ da guọnọ dje oruru phia, ọnana ji churobọ si oborẹ ihwo na bun te vẹ asan rẹ ayen hepha. Wẹnẹ upho wẹn kpotọ wọ da ta ota kpahen omaemuophiyọ yẹrẹ ẹnwan.



	  Oborẹ ota wẹn cha kpata te. Wọ sa ta ota kpata wo vwo dje omavwerhovwẹn phia. Siẹrẹ wo de djekpahen ẹkpo eghanghanre, wọ ta ota kpata-a.

Ihwo wọ ta ota kẹ na che ru gede gede wo de wẹnẹ upho siẹvuọvo. Ota wẹn da kpata gan nọ, ihwo rhe che nyo fiotọ-ọ.















^ ***th aruọbe 16 Dje Ọghanrovwẹ rẹ Ẹkpo na Phia***


UYONO 13

Dje Ọghanrovwẹ rẹ Ẹkpo na Phia



Isẹ 3:21

ỌDJẸKOKO: Vwẹ ukẹcha kẹ ihwo wọ ta ota kẹ vwo vwo ẹruọ rẹ oborẹ ota wẹn na vwo shekpahen akpeyeren rayen, wọ me je nẹrhẹ ayen riẹn oborẹ ayen cha vwẹ ovuẹ na vwo ruiruo wan.

OBO RE CHE RUO WAN:

	  Roro kpahen ihwo wọ ta ota kẹ na. Roro kpahen oboresorọ ihwo wọ ta ota kẹ na vwọ guọnọ ovuẹ na, wo ji roro kpahen ẹbẹre rọ cha ma chọn ayen uko.



	  Vwevunrẹ ota wẹn na eje, dje oborẹ ihwo na che ru vwọ kẹ ayen. Vwo nẹ ọtonphiyọ rẹ ota na, ofori nẹ ohwo ọvuọvo mrẹvughẹ nẹ ota nana cha vwẹ ukẹcha vwọ kẹ. Wọ da ta ota kpahen ẹkpo ọghanghanre ọvo, dje obo ra sa reyọ vwo ruiruo wan. Wọ ta reghe reghe-e.

Dje ọghanrovwẹ rẹ ẹkpo rẹ Baibol fiotọ vwẹ idjerhe rẹ ẹguọnọ vẹ erorokẹ. Wọ ta ota rọ cha nẹrhẹ ayen vwo ẹwẹn rẹ abe-e, ukperẹ ọtiọyen bọn ẹguọnọ vẹ esegbuyota rayen gan, vwo imuẹro nẹ ubiudu rayen che mu ayen vwo ru obo ri yovwirin.













VWẸ IRUO AGHWOGHWO NA


Wo de muegbe rẹ iruo aghwoghwo na, roro kpahen obo re phiare ra niyẹnrẹn rọyen kugbe eta ri che je ihwo rehẹ ekogho wẹn. Wọ me ta ota kpahen obo ri ghwe shephiyọ ugege yena. Nọ omamọ enọ re sa nẹrhẹ wọ riẹn ọdavwẹ rẹ ohwo na. Gba kerhọ kẹ ẹkpahọnphiyọ rọyen, wọ ta ota ro ghwe fo ohwo na vwọ kẹ.







^ ***sjj une 110 ‘Aghọghọ rẹ Jihova’***


UNE 110

‘Aghọghọ rẹ Jihova’


(Nehemaya 8:10)


	1. Ghwoghw’Uvie na, oba na sikẹri re.

Eka r’akpọ na djerephia.

Gbe ja ghọghọ Uvie na sikẹri re;

Ọke r’usivwin kẹrire!

(EKUO)

Aghọghọ r’Ọghẹnẹ k’ohw’ogangan.

Sune, sune r’ujiri kẹ.

V’ubiudu r’akpẹvwẹ v’omavwerhovwẹn,

Vw’ujiri vwọ k’odẹ r’Ọghẹnẹ.

Aghọghọ r’Ọghẹnẹ k’ohw’ogangan.

Gbe ghwoghw’odẹ rọyen k’ihwo.

Vwomakpahotọ vwọ k’ẹga r’Ọghẹnẹ,

Ẹga rọyen vọnre v’aghọghọ.





	2. Fiudugberi, ovwan re gi Jihova.

Vwẹrovwọsuọ, O vw’ogangan.

Kperi gangan, vw’ujiri ki Jihova

Sune r’aghọghọ k’Ọghẹnẹ!

(EKUO)

Aghọghọ r’Ọghẹnẹ k’ohw’ogangan.

Sune, sune r’ujiri kẹ.

V’ubiudu r’akpẹvwẹ v’omavwerhovwẹn,

Vw’ujiri vwọ k’odẹ r’Ọghẹnẹ.

Aghọghọ r’Ọghẹnẹ k’ohw’ogangan.

Gbe ghwoghw’odẹ rọyen k’ihwo.

Vwomakpahotọ vwọ k’ẹga r’Ọghẹnẹ,

Ẹga rọyen vọnre v’aghọghọ.









(Ji ni 1 Ikun 16:27; Une 112:4; Luk 21:28; Jọn 8:32.)





^ ***bhs aruọbe 90-91 Die Yen Uvie rẹ Ọghẹnẹ?***


ỌKE VỌ YEN A VWỌ VWẸ JESU MU OVIE?

22. Mavọ yen avwanre ru riẹn nẹ a vwẹ Jesu mu Ovie vwẹ otọrakpọ-ọ, yẹrẹ ugege ra vwọ rhọvwọn nẹ ushi-i?

22 Jesu yono idibo rọyen nẹ ayen nẹrhovwo: “Jẹn Uvie wẹn rhe.” Ọyena djerephia nẹ usuon rẹ Ọghẹnẹ cha rhe vwẹ obaro na. Jihova cha reyọ usuon na vwo mu, ọ me rha vwẹ Jesu vwo mu Ovie rọyen. Ugege rẹ Jesu vwo rhivwin kpo odjuvwu yen a vwọ reyọ mu Ovie? Ẹjo, ọ hẹrhẹre. Ọke ra vwọ rhọvwọn Jesu nẹ ushi nu, Pita vẹ Pọl de djephia phephẹn oborẹ aroẹmrẹ rẹ Une Rẹ Ejiro 110:1 shekpahen Jesu. Vwẹ aroẹmrẹ na, Jihova da ta: “Tidia vwẹ obọrhe mẹ, bẹsiẹye me vwọ vwẹ ivwighrẹ wẹn hwaotọ kẹ wẹ chiyi.” (Iruo Rẹ Iyinkọn Na 2:32-35; Hibru 10:12, 13) Mavọ o che kri te tavwen Jihova ki vwẹ Jesu mu Ovie?

Uvie rẹ Ọghẹnẹ cha nẹrhẹ e ru ọhọre rẹ Ọghẹnẹ gba vwẹ otọrakpọ na



23. (a) Ọke vọ yen Jesu vwọ ton usuon phiyọ kerẹ Ovie? (b) Die yen e che yono vwẹ uyovwinrota rọ vwọ kpahen ọnana?

23 Ikpe buebun tavwen a ke rhe mrẹ 1914, ẹko rẹ Inenikristi evo vwo ẹruọ rẹ ọghanrovwẹ rẹ ukpe yena kirobo rẹ Baibol na mraro rọyen. Obo re phia vwẹ akpọ na vwo nẹ 1914 rhe, djerephia nẹ ẹruọ rayen na gbare. Jesu ton usuon phiyọ vwẹ ukpe yena. (Une Rẹ Ejiro 110:2) O rhe kri-i, a da djẹ Idẹbono rhe otọrakpọ na, asaọkiephana “ọke rọyen pha krẹkrẹ.” (Ẹvwọphia 12:12) Vwẹ uyovwinrota rọ vwọ kpahen ọnana, avwanre cha mrẹ erọnvwọn efa ri djerephia nẹ avwanre yerẹn vwẹ ọke yena re. Avwanre ji che yono nẹ Uvie rẹ Ọghẹnẹ cha nẹrhẹ e ru ọhọre rẹ Ọghẹnẹ vwẹ akpọ na kẹrẹkpẹ.—Ni Eta rẹ Odjefiotọ 22.





^ ***bhs aruọbe 92-93 Die Yen Uvie rẹ Ọghẹnẹ?***

UYOTA 1: UVIE RẸ ỌGHẸNẸ ỌYEN UVI RẸ USUON

“Jẹn uvie wẹn rhe, ru ẹguọnọ wẹn vwẹ akpọ na kirobo re ruẹ vwẹ obo odjuvwu.”—Matiu 6:9-13

Die yen Uvie rẹ Ọghẹnẹ?

	Ẹvwọphia 11:15

Usuon rẹ Ọghẹnẹ che sun vwo nẹ odjuvwu rhe otọrakpọ na.



	1 Timoti 6:15

Jesu yen Ovie rẹ Uvie rẹ Ọghẹnẹ.



	Ẹvwọphia 14:1, 4

Ihworakpọ 144,000 che nene Jesu sun vwẹ odjuvwu.



	Hibru 4:​15; 5:8

Jesu vẹ ihwo 144,000 na riẹn obo rọ hepha ra vwọ dia ohworakpọ, kugbe ebẹnbẹn rẹ avwanre hirharoku.





UYOTA 2: JESU CHA DIA OSUN RO ME YOVWIN KPAROBỌ

“Ọvwata o vwo guẹdjọ rẹ ivwiogbere.”—Aizaya 11:4

Diesorọ ọ vwọ dianẹ Jesu yen Ovie ro me fo Uvie na?

	1 Timoti 6:16

Isun rẹ ihworakpọ ghwẹ, ẹkẹvuọvo Jesu cha dia bẹdẹ. Erhuvwu rẹ usuon rẹ Jesu cha dia bẹdẹ.



	Aizaya 11:2-4

O vwo ohworakpọ ọvuọvo ro se ru erhuvwu kerẹ Jesu-u. O ji vwo ẹgba nẹ isun rẹ akpọneje. O vwo erorokẹ, o ji brorhiẹn rẹ abavo.






UYOTA 3: UVIE ỌGHẸNẸ CHA NẸRHẸ E RU ỌHỌRE RẸ ỌGHẸNẸ VWẸ AKPỌ NA

“Ọghẹnẹ rẹ odjuvwu na cha vwẹ uvie ọvo mu, ra sa guọghọ-ọ.”—Daniẹl 2:44

Die yen Uvie rẹ Ọghẹnẹ ru re? Die yen Uvie na che ru vwẹ obaro na?

	Ẹvwọphia 12:7-12

Ọke a vwọ vwẹ Jesu mu Ovie nu vwẹ 1914, ọ da djẹ Eshu nẹ odjuvwu rhe akpọ na. Kọyensorọ okpetu, emiavwe vẹ ojaẹriọ vwọ vọn akpọneje.



	Aghwoghwo 8:9; Ẹvwọphia 16:16

Vwẹ ofovwin rẹ Amagidọn, Uvie rẹ Ọghẹnẹ cha ghwọrọ ihwo vẹ ọkon eje kugbe isuon rẹ ihworakpọ.



	Une Rẹ Ejiro 37:10

A cha ghwọrọ irumwemwu re rhọnvwe kurhẹriẹ-ẹ.



	Ẹvwọphia 22:1-3

Uvie rẹ Ọghẹnẹ de che sun akpọ na, ohwo vuọvo rha cha muọga, yẹrẹ ghwu-u, ihwo ejobi ki che mu ọghọ kẹ odẹ rẹ Ọghẹnẹ.












^ ***bhs aruọbe 217-220 Eta rẹ Odjefiotọ***


22 DIESORỌ UKPE RẸ 1914 VWỌ GHANRE?

Aroẹmrẹ rẹ Daniẹl vwẹ uyovwinrota 4 yono avwanre nẹ Ọghẹnẹ cha vwẹ Uvie rọyen vwo mu vwẹ ukpe rẹ 1914.

Aroẹmrẹ na: Jihova vwẹ aroẹmrẹ rẹ urhe rode ọvo ra gbọ she phia vwọ kẹ Ovie Nẹbukadreza vwẹ evwerhẹn. Vwevunrẹ evwerhẹn na, a vwẹ ọghrọrọ rẹ utehru vẹ ẹrovwo rẹ ogba vwọ gba uchuku rẹ urhe na rere o vwo jẹ ẹdjẹ vwẹ “ẹgbukpe-ighwrẹn.” Ọke yena da wan nu, urhe na kọ rhoma djẹ.—Daniẹl 4:1, 10-16.

Oborẹ aroẹmrẹ na mudiaphiyọ kẹ avwanre: Urhe na mudiaphiyọ usuon rẹ Ọghẹnẹ. Vwẹ ikpe buebun, Jihova vwẹ ivie vwo sun ẹgborho rẹ Izrẹl vwẹ Jerusalẹm. (1 Ikun Rivie 29:23) Ẹkẹvuọvo ivie na fuevu-un, usuon rayen de vwoba. A guọghọ Jerusalẹm vwẹ ukpe rẹ 607 B.C.E. Ọnana yẹn ọtonphiyọ rẹ “ẹgbukpe-ighwrẹn” na. (2 Ivie 25:1, 8-10; Izikiẹl 21:25-27) “Ẹgbukpe-ighwrẹn” na yen Jesu ta ota kpahan ọke rọ vwọ ta: “Keferi ki chiyi Jerusalẹm muotọ, bẹsiẹ rẹ ọke ri Keferi cha vwọ gba.” (Luk 21:24) Ọtiọyena, “ẹgbukpe-ighwrẹn” na vwoba vwẹ ọke rẹ Jesu vwọ hẹ akpọ na-a. Jihova veri nẹ ọ cha vwẹ Ovie ọvo vwo mu vwẹ oba rẹ “ẹgbukpe-ighwrẹn” na. Usuon rẹ Jesu rọ dia Ovie kpokpọ na, cha ghwa ebruphiyọ gbidiki vwo rhe ihwo rẹ Ọghẹnẹ ejobi bẹdẹ bẹdẹ.—Luk 1:30-33.

Oborẹ “ẹgbukpe-ighwrẹn” na gron te: “Ẹgbukpe-ighwrẹn” na gron te ikpe 2,520. Avwanre de kere ikpe 2,520 vwo nẹ ukpe rẹ 607 B.C.E., ọyena cha reyọ avwanre kpo ukpe rẹ 1914. Ukpe yena yen Jihova vwẹ Jesu rọ dia Mesaya na, vwo mu Ovie rẹ Uvie rọyen vwẹ odjuvwu.

Tivọ yen avwanre da mrẹ ukeri na 2,520? Baibol na tare nẹ ọke erha, kugbe ubro rẹ ọke mudiaphiyọ ẹdẹ 1,260. (Ẹvwọphia 12:6, 14) Ọtiọyena, “ẹgbukpe-ighwrẹn” na ọyen asakuivẹ rẹ 1,260, yẹrẹ ẹdẹ 2,520. Ẹdẹ 2,520 mudiaphiyọ ikpe 2,520 fikirẹ aroẹmrẹ rẹ “ẹdẹ ọvo ẹgbukpe ọvo” na.—Ukeri 14:34; Izikiẹl 4:6.





^ ***sjj une 40 Ono Yen Ọghẹnẹ Wẹn?***


UNE 40

Ono Yen Ọghẹnẹ Wẹn?


(Rom 14:8)


	1. Ono y’Ọghẹnẹ wẹn?

Ono wọ cha vw’ẹga kẹ?

Ohwo wọ reyọ vwo ru’onini,

Ọy’Ọghẹnẹ wọ vw’ẹga kẹ.

Wọ me nabọ riẹn nẹ

Wọ sa g’inin’ivẹ rẹ.

Gbe brorhiẹn r’ohwo wọ cha vw’ẹga kẹ,

Rọ je cha di’onini wẹn.



	2. Ono y’Ọghẹnẹ wẹn?

Wẹwẹ yin che brorhiẹn na.

Ọghẹnẹ r’uyota wọ cha ga,

Gban’ọrefian yu wọ cha ga?

O ji vw’ihwo buebun

Ri vw’usuon vwo ru’Ọghẹnẹ.

Gba vw’ẹga vwọ k’Ọghẹnẹ r’uyota,

Wo ji ru’ọhọre rọyen.



	3. Ono y’Ọghẹnẹ mẹ?

Jihova y’Ọghẹnẹ mẹ.

Me cha vw’ujiri k’Ọghẹnẹ mẹ,

Me cha yọnr’irhi rọy’eje.

Ọyen tan vwẹ hirhe

Womar’ughwu ri Jesu.

Me cha vw’ẹga kẹ v’ubiudu m’eje,

Ji muọghọ k’odẹ rọyen.







(Ji ni Jos. 24:15; Une 116:14, 18; 2 Tim. 2:19.)














^ ***sjj une 112 Jihova, Ọghẹnẹ rẹ Ufuoma***


UNE 112

Jihova, Ọghẹnẹ rẹ Ufuoma


(Filipae 4:9)


	1. Jihova, Ọghẹnẹ

R’ufuoma kugb’ẹguọnọ;

Gba k’avwanre ẹw’ọfuanfon,

Avwanre vwo vw’ebruba.

Wo siobọn’Ọmọ wẹn,

Ọ nabọ fuevun kẹ wẹ.

Womar’ọyen y’avwanr’eje

Sa rhe vwọ di’ugbẹyan wẹn.



	2. Wẹwẹ yin su’avwanre,

Wọ je vwẹrot’avwanre,

Vwevunr’akpọ r’ebri nana;

Wọ vw’Ota wẹn k’avwanre.

Uvie na kẹrire,

Ebruba je kẹrire.

Gba k’avwanre ẹw’ọfuanfon,

Avwanre vwo vw’ufuoma.



	3. Wo si’ihwo wẹn koko

Vw’odjuvwu kugb’akpọ na.

Avwanr’eje ghwoghw’Uvie wẹn

Vwọ k’ihworakpọ n’eje.

Womar’Uvie wẹn na,

Ifovwin ki che vwoba.

Evwata na ke cha ghọghọ,

Ji vw’ufuoma bẹvwẹdẹ.







(Ji ni Une 4:8; Fil. 4:6, 7; 1 Tẹsa. 5:23.)





^ ***mwbr19 June aruọbe 2 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

“Jihova Vwo Ọrhuẹrẹphiyotọ ro Che Vwo Ru Ọhọre Rọyen”

(Ẹfesọs 1:8, 9) rọ de raphiẹ kẹ avwanre. 9 Kidie ọ nẹrhẹ avwanre riẹn vwẹ evun rẹ aghwanre ejobi kugbe ẹmrẹ rẹ igbunu rẹ ọhọre rọye, kirobo rẹ iroro rọ jẹ kpahe Kristi epha



^ ***mwbr19 June aruọbe 2-3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

Igbunu ra Djahenre

Uvie rẹ Mesaya Na. Vwẹ isiesi rọyen, Pọl nabọ djekpahen igbunu rẹ Kristi na ra djahenre, rọ mrẹre vwẹ emramrẹ. Vwẹ Ẹfesọs 1:9-11 ọ ta ota kpahen oborẹ Ọghẹnẹ dje “igbunu” rẹ ọhọre rọyen phia, rọ vwọ ta: “Kirobo rẹ iroro rọ jẹ kpahe Kristi epha iroro kpahe ẹgba rẹ ọke na, ro che vwo ku emu na ejobi gbe vwẹ oma rọye, emu rẹ odjuvwu kugbe emu rẹ akpọ na. Vwẹ evun rọye, kirobo rẹ iroro rẹ ohwo ro ru emu na ejobi gba epha kirobo rẹ iroro rẹ ọhọre rọye epha.” “Igbunu” nana churobọ si usuon ọvo, ọyen Uvie rẹ Mesaya na. “Emu rẹ odjuvwu” rẹ Pọl ta ota kpahen na yen ihwo ri che nene Kristi sun vwẹ Uvie na. “Emu rẹ akpọ na” ke rha ihwo re cha diotọ rẹ usuon rẹ Uvie na vwẹ akpọ na. Jesu vuẹ idibo rọyen nẹ igbunu na churobọ si Uvie na ọke rọ vwọ ta: “Ovwan a vwẹ rọ kẹ rere e vwọ riẹn imu re djahere vwẹ uvie rẹ Ọghẹnẹ na.”—Mak 4:11.



^ ***mwbr19 June aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Ẹfesọs 1:10) iroro kpahe ẹgba rẹ ọke na, ro che vwo ku emu na ejobi gbe vwẹ oma rọye, emu rẹ odjuvwu kugbe emu rẹ akpọ na.



^ ***mwbr19 June aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

“Ọrovwohwo Ọvuọvo” na Koko Orua Rọyen

3 Mosis vuẹ ihwo rẹ Izrẹl: “Ọrovwohwo Ọghẹnẹ avwanre na Ọrovwohwo ọvuọvo.” (Urhi 6:4) Iruo rẹ Jihova vẹ ọhọre rọyen shephiyọ ohwohwo. Ọtiọyena, “ọke” ro bruru vwo te, Ọghẹnẹ da ton orugba rẹ “iroro” rọyen phiyọ, kọyen ọrhuẹrẹphiyotọ ro vwo koko emama rọyen eje. (Se Ẹfesọs 1:8-10.) Ọrhuẹrẹphiyotọ nana che ru ọhọre rọyen gba vwẹ ẹdia ivẹ. Vwẹ ẹdia rẹsosuọ, o che muegbe rẹ otu ra jẹreyọ na ayen vwo kpo odjuvwu, Jesu Kristi yen Ọgbuyovwin rayen. Ọrhuẹrẹphiyotọ nana tonphiyọ vwẹ Pẹntikọst 33 C.E. ọke rẹ Jihova vwo koko otu ri che nene Kristi sun vwẹ odjuvwu. (Iruo 2:1-4) Ọ vwọ dianẹ e se ihwo ra jẹreyọ na evwata womarẹ izobo rẹ ọtanhirhe rẹ Kristi nure na, ayen ki rhi vwo imuẹro nẹ ayen “emọ rẹ Ọghẹnẹ.”—Rom 3:23, 24; 5:1; 8:15-17.

4 Ẹdia rivẹ na muegbe rẹ otu re cha dia otọrakpọ na vwẹ otọ rẹ usuon rẹ Mesaya na. “Urogho rẹ ihwo buebu” na yen ẹbẹre rẹsosuọ rẹ ẹko nana. (Ẹvwọ. 7:9, 13-17; 21:1-5) Vwẹ Usuon Ẹgbukpe Uriorin na, a cha kpare ihwo buebun nushi, rhe vwomaba ayen. (Ẹvwọ. 20:12, 13) Vwẹ ẹwẹn roro oborẹ evrẹnushi na cha nẹrhẹ oyerinkugbe rẹ avwanre ganphiyọ te! Vwẹ oba rẹ ẹgbukpe uriorin na, “emu rẹ akpọ na” che hirharoku ọdavwini rọ koba. E che se ihwo re fuevun wan ọdavwini na “emọ rẹ Ọghẹnẹ.”—Rom 8:21; Ẹvwọ. 20:7, 8.



^ ***mwbr19 June aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Ẹfesọs 3:13) Fiki rẹ ọtiọye na we gbi jẹ oma rhọ ovwan fiki rẹ oja re me ria kẹ ovwa-an, ọye hẹ ejiro rẹ ovwan.



^ ***mwbr19 June aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

Wọ jẹ Emu Vuọvo Da Wẹ Obọ jẹ Wo Vwo jẹ Ejiro Evwo-o

15 Oma rha rhọ avwanre vwẹ eruo rẹ ọhọre rẹ Jihova-a, ọnana cha chọn ihwo efa uko vwo vwo ejiro. Pọl de si rhe ukoko rẹ Ẹfesọs: “We gbi jẹ oma rhọ ovwan fiki rẹ oja re me ria kẹ ovwa-an, ọye hẹ ejiro rẹ ovwan.” (Ẹfe. 3:13) Idjerhe vọ yen oja rẹ Pọl re re vwọ dia “ejiro” vwọ kẹ Inenikristi rẹ Ẹfesọs? Dede nẹ Pọl hirharoku omukpahen, ọ dobọ rẹ aghwoghwo rọyen ji-i, ọnana nẹrhẹ ihwo rẹ Ẹfesọs riẹn nẹ ofori ayen vwọ vwẹ ẹro ọghanghanre vwo ni uphẹn rẹ ayen vwọ dia Inenikristi. Ọ da dianẹ oma rhọ Pọl ọke ro vwo hirharoku omukpahen, ọyena rha nẹrhẹ ihwo rẹ Ẹfesọs vwẹ ẹro okueku vwo ni oyerinkugbe rayen vẹ Jihova, iruo rẹ aghwoghwo kugbe iphiẹrophiyọ rayen. Akoechiro rẹ Pọl nẹrhẹ a riẹn obo rọ ghanre te ra vwọ dia Onenikristi, o ji djephia nẹ a sa vwẹ kemu kemu vwo ze fikirẹ ẹga rẹ Jihova.



^ ***mwbr19 June aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Ẹfesọs 3:19) kugbe ra riẹn ẹguọnọ ri Kristi rọ rhonọ erianriẹn, rere wa vwọ sa vọn vẹ ọvọnvọn rẹ Ọghẹnẹ.



^ ***mwbr19 June aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

“Riẹn Ẹguọnọ ri Kristi”

21 Ubiota rẹ Grik ra fan kpo “ra riẹn” mudiaphiyọ ra vwọ “riẹn orọnvwọn womarẹ oborerhiẹromrẹ.” E de dje ẹguọnọ phia kirobo rẹ Jesu vwẹ oma rọyen vwo ze kẹ ihwo, gbe arodọnvwe kẹ ayen, ji vwo ghovwo ayen vwo nẹ ubiudu rhe, ke se dje ọdavwaro kpahen iruemu rọyen. Ọnana je cha nẹrhẹ a “riẹn ẹguọnọ ri Kristi rọ rhonọ erianriẹn.” O ji fo a vwọ karophiyọ nẹ a da davwẹngba vwọ vwẹrokere Kristi, ọ cha nẹrhẹ e sikẹre Jihova Ọghẹnẹ, rọ dia ohwo rẹ Jesu nabọ vwẹrokere.



^ ***mwbr19 June aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Ẹfesọs 1:1-14) Ọbe ri Pọl, ọyinkọn ri Kristi Jesu vwẹ ọhọre rẹ Ọghẹnẹ, Ro si rhe ihwo efuanfon ri ji segbuyota kpahe Kristi Jesu: 2 Ẹserọphẹ dia kẹ ovwan kugbe ufuoma ro nẹ obọ rẹ Ọghẹnẹ Ọsẹ rẹ avwanre rhe kugbe Ọrovwavwanre Jesu Kristi. 3 Ebruba kẹ Ọghẹnẹ kugbe Ọsẹ rẹ Ọrovwavwanre Jesu Kristi, ro bruphihọ kẹ vwi Kristi vẹ emu buebu rẹ erhi guọnọre vwẹ obo odjuvwu, 4 mrẹmrẹ kirobo rọ jẹ avwanre reyọ vwẹ evun rọye nẹ ẹtuọhọ re akpọ na rhe, nẹ avwanre fon rere avwanre vwo jẹ abe ẹriọ vwẹ obaro rọye. 5 O de rhi avwanre vwẹ ẹguọnọ nẹ avwanre dia emọ rọye vwẹ oma ri Jesu Kristi, kirobo rẹ ẹguọnọ rẹ ọhọre rọye epha, 6 vwọ kẹ ejiro rẹ urinrin rẹ ẹserọphẹ rọye rọ de vwọ kẹ avwanre ọphọphẹ vwẹ evun rẹ Ọrọguọnọre na. 7 Evun rọye avwanre wan vwo ẹtanhirhe vwẹ oma rẹ ọbara rọye, evwoghovwo rẹ urhi ẹchọ rẹ avwanre, kirobo rẹ ẹserọphẹ rọye bute 8 rọ de raphiẹ kẹ avwanre. 9 Kidie ọ nẹrhẹ avwanre riẹn vwẹ evun rẹ aghwanre ejobi kugbe ẹmrẹ rẹ igbunu rẹ ọhọre rọye, kirobo rẹ iroro rọ jẹ kpahe Kristi epha 10 iroro kpahe ẹgba rẹ ọke na, ro che vwo ku emu na ejobi gbe vwẹ oma rọye, emu rẹ odjuvwu kugbe emu rẹ akpọ na. 11 Vwẹ evun rọye, kirobo rẹ iroro rẹ ohwo ro ru emu na ejobi gba epha kirobo rẹ iroro rẹ ọhọre rọye epha, 12 avwanre ihwo ri ke phiẹrohọ Kristi na ke rhi avwanre a da vwẹ avwanre mu nẹ e dia vwọ kẹ ejiro vẹ urinrin rọye. 13 Vwẹ evun rọye ovwan, ri nyo ota rẹ uyota na, iyẹnrẹ esiri rẹ esivwo rẹ ovwan na, ri de se gbuyota, ka ka oka rẹ ive rẹ Erhi Ọfuanfon na phihọ ayen, 14 kọye hẹ iviẹnwa rẹ ukuẹriọ rẹ avwanre bẹsiẹ ro ki te avwanre obọ, vwọ kẹ ejiro vẹ urinrin rọye.



^ ***th aruọbe 8 Isese rọ Gbare***


UYONO 5

Isese rọ Gbare



1 Timoti 4:13

ỌDJẸKOKO: Se obo re ghwe si phiyọ ọbe na gori gori.

OBO RE CHE RUO WAN:

	  Nabọ muegbe. Roro kpahen oboresorọ e vwo si asan wo se na. Yono obo re se eta kuẹgbe, ọ ghwa dia ubiota ọvuọvo-o. Wọ vwẹ eta vwọba-a, wo pho ota vuọvo vrẹ-ẹ, wo ji wene ota vuọvo-o. Vwo oniso rẹ eka rẹ unuẹdajo eje (kerẹ ikọma, ifustopu vẹ efa).

Vuẹ ohwo ọvo nẹ ọ kerhọ rẹ isese wẹn, rere ọ vuẹ wẹ eta wo se chọ.








	  Se ubiota ọvuọvo gbagba. Ọ da dianẹ ubiota ọvo bẹn wẹ ese, gbe ni idishọnare, kerhọ rẹ uhworo rẹ ọbe na, yẹrẹ vuẹ ohwo rọ riẹn se nẹ ọ chọn wẹ uko.



	  Ta ota phephẹn. Kpare uyovwin kpenu, nabọ rhie unu wẹn, wo se eta na gba. Davwẹngba wọ vwọ ta ota phephẹn.

Se eta na gba, ẹkẹvuọvo wo ruo ọ da nẹrhẹ upho wẹn fẹnẹ obo wọ ta ota wa-an.















^ ***th aruọbe 4 Omamọ rẹ Ọtonphiyọ***


UYONO 1

Omamọ rẹ Ọtonphiyọ



Iruo 17:22

ỌDJẸKOKO: Ofori nẹ ọtonphiyọ rẹ ota wẹn kpare urhurusivwe rẹ ihwo, o dje uyovwinrota wẹn phia kugbe oboresorọ ọ vwọ ghanre kẹ ihwo wọ ta ota kẹ na.

OBO RE CHE RUO WAN:

	  Kpare urhurusivwe rẹ ihwo. Sane onọ, ota, obo re rhiẹromrẹ, yẹrẹ iyẹnrẹn rọ sa kpare urhurusivwe rẹ ihwo wọ ta ota kẹ na.

Ẹsosuọ, nabọ roro kpahen ọdavwẹ rẹ ihwo na rere wọ ton ota wẹn phiyọ vwo nene ọdavwẹ rayen na.








	  Dje uyovwinrota wẹn phia. Vwo imuẹro nẹ ọtonphiyọ rẹ ota na cha nẹrhẹ ihwo nabọ riẹn uyovwinrota na vẹ ọhọre rẹ ota wẹn.



	  Dje oboresorọ uyovwinrota na vwọ ghanre. Ta ota ro shekpahen ọdavwẹ rẹ ihwo na. Ofori nẹ ihwo na nabọ riẹn oborẹ uyovwinrota na sa vwọ chọn ayen uko komobọ.

Ọke wo de muegbe rẹ ota wẹn nọ oma wẹn, ‘Ẹdia vọ yen iniọvo rẹ ukoko mẹ hirharokuẹ?’ Wọ ton ota wẹn phiyọ vwo nene ọdavwẹ rayen.













VWẸ IRUO AGHWOGHWO NA


Wọ da guọnọ riẹn obo re cha kpare urhurusivwe rẹ ohwo, nabọ fuẹrẹn oborẹ ohwo na ruẹ yẹrẹ asan rọ dia. Wọ ton ota wẹn phiyọ womarẹ onọ yẹrẹ ota kprẹn ro shekpahen obo ro ruẹ na.







^ ***th aruọbe 6 Nọ Enọ***


UYONO 3

Nọ Enọ



Matiu 16:13-16

ỌDJẸKOKO: Nọ enọ wọ vwọ kpare urhurusivwe rẹ ihwo, wọ vwọ nẹrhẹ ihwo roro, je kanrunumu ẹkpo eghanghanre.

OBO RE CHE RUO WAN:

	  Kpare urhurusivwe rẹ ihwo. Nọ enọ re sa nẹrhẹ ihwo roro kpahen obo wọ ta na yẹrẹ vwo urhurusivwe rẹ ayen vwo nyo.



	  Roro kpahen uyovwinrota na. Nọ enọ sansan re sa nẹrhẹ ihwo vwo ẹruọ rẹ obo wọ vuẹ ayen na.



	  Kanrunumu ẹkpo eghanghanre. Nọ onọ vwọ ton ẹkpo ọghanghanre ọvo phiyọ. Ọke wo de ku ota wẹn phiyọ, vwẹ enọ evo vwọ rhoma fuẹrẹn ẹkpo ọghanghanre na.

Wo de se ẹkpo rẹ Baibol nu, gba nọ enọ vwọ kanrunumu ẹkpo ọvo kiriguo wọ guọnọ nẹ ọ teyenphia vwẹ asan wo seri na.













VWẸ IRUO AGHWOGHWO NA


Vuẹ ohwo wo ghwoghwo ota kẹ na nẹ ọ ta obo rọ riẹn kpahen uyovwinrota na. Nabọ kerhọ rẹ obo rọ cha ta. Vwẹ ọhọ vwọ riẹn ọke ro fori wọ vwọ nọ enọ ri shephiyọ.







^ ***th aruọbe 12 Reyọ Ekuakua re Rhiẹromrẹ Vwọba Yono***


UYONO 9

Reyọ Ekuakua re Rhiẹromrẹ Vwọba Yono



Jẹnẹsis 15:5

ỌDJẸKOKO: Reyọ ekuakua re rhiẹromrẹ vwo ru uyono wẹn phephẹn.

OBO RE CHE RUO WAN:

	  Sane ekuakua re rhiẹromrẹ re sa nẹrhẹ uyono wẹn yovwinphiyọ. Reyọ ihoho, imapu, urhiẹ rẹ ọke, yẹrẹ erọnvwọn efa tiọyen vwo dje ẹkpo eghanghanre phia. Vwẹ ukẹcha kẹ ihwo wọ ta ota kẹ na ayen vwọ karophiyọ uhoho na kugbe obo rẹ ayen yono norhe.



	  Vwo imuẹro nẹ ihwo na nabọ mrẹ obo wo dje kayen na.

Tavwen wọ ke ton ota wẹn phiyọ, vwo imuẹro nẹ wo muegbe rẹ ekuakua re rhiẹromrẹ wo che vwo ruiruo na phiyotọ.













VWẸ IRUO AGHWOGHWO NA


Kpọ ẹwẹn rẹ ohwo wọ ta ota kẹ na vwo kpo uhoho rọhẹ ẹbe na, wọ vuẹ nẹ ọ ta ota kpahen obo rọ mrẹ na. Nọ enọ re kanrunumu ẹkpo na. Wo de hworo ividio, nabọ dje kẹ ohwo na. Ọke buebun, o ghwe fo nẹ wọ ta ota ọke wo de hworo ividio na-a.







^ ***sjj une 95 Urhukpẹ na Lo Ganphiyọ***


UNE 95

Urhukpẹ na Lo Ganphiyọ


(Isẹ 4:18)


	1. Emraro r’Ọghẹnẹ guọnọ riẹn Kristi,

Ọ rọ nẹrhe vw’iphiẹrophiyọ.

Ọghẹnẹ tare ni Mesaya cha rhe,

Kọ cha vw’usivwin vwọ k’avwanre.

Ọke na tere, Mesaya na suẹn re,

Avwanre mr’ọnana vughe.

Aghọghọ rode ra vwọ ri’emu nana,

R’emekashe na je guọnọ riẹn!

(EKUO)

Idjerhe r’avwanre lo phiyọ,

Avwanre yan vw’urhukpẹ na.

Jihov’Ọghẹnẹ yin su’avwanre

Vw’idjerhe r’uyota rọyen.





	2. Jesu Kristi vw’odibo r’ọfuevun mu,

Rọ vw’emu k’avwanre ọkieje.

Urhukpẹ r’uyota ko lo ganphiyọ,

Ro se vwo t’ubiudu r’avwanre.

Avwanre cha yan vwevunr’urhukpẹ na,

Ka cha di’ugbeyan r’Ọghẹnẹ.

J’akpẹvwi Jihova vwọ k’urhukpẹ na,

E ja yan nen’idjerhe rọyen.

(EKUO)

Idjerhe r’avwanre lo phiyọ,

Avwanre yan vw’urhukpẹ na.

Jihov’Ọghẹnẹ yin su’avwanre

Vw’idjerhe r’uyota rọyen.









(Ji ni Rom 8:22; 1 Kọr. 2:10; 1 Pita 1:12.)





^ ***bhs aruọbe 94-97 Oba rẹ Akpọ na Sikẹre Re?***


 1. Tivọ yen avwanre de se yono kpahen obaro na?

O VWO ọkiọvo rẹ iyẹnrẹn ru wọ kerhọ rọyen vwọ nẹrhẹ wọ nọ nẹ, ‘Erọnvwọn che miovwin nẹ enẹ?’ Fikirẹ oja vẹ emiavwen re vọn akpọ na nonẹna, ihwo evo ki roro nẹ avwanre sikẹre oba rẹ akpọ na re. Ọyena uyota? O vwo obo ra sa vwọ riẹn kpahen obo re cha phia vwẹ ọke rọ cha obaro na? E. Dede nẹ ihworakpọ cha sa riẹn obo re cha phia vwẹ obaro na-a, Jihova Ọghẹnẹ sa riẹn. Vwevunrẹ Baibol na, ọ vuẹ avwanre kpahen obaro rẹ akpeyeren rẹ avwanre vẹ otọrakpọ na.—Aizaya 46:10; Jems 4:14.

2, 3. Die yen idibo rẹ Jesu guọnọ riẹn kpahen, die yen Jesu vuẹ ayen?

2 Ọke rẹ avwanre de se kpahen oba rẹ akpọ na vwevunrẹ Baibol na, ọ dia oba rẹ Otọrakpọ na yen a ta ota kpaha-an, ẹkẹvuọvo, o mudiaphiyọ oba rẹ umwemwu. Jesu yono ihwo nẹ Uvie rẹ Ọghẹnẹ che sun akpọ na ejobi. (Luk 4:43) Kidie nẹ idibo rẹ Jesu guọnọ riẹn ọke Uvie rẹ Ọghẹnẹ cha vwọ rhe, ayen da nọ Jesu nẹ, “Ọkevọ emu nana cha vwọ phia? Eyẹ kọrhọ re cha dia oka rẹ ẹcha rẹ ọmọ rẹ ohwo, kugbe oba rẹ akpọ na?” (Matiu 24:3) Jesu vuẹ ayen ẹdẹ na-a, ẹkẹvuọvo, ọ vuẹ ayen obo re cha phia tavwen oba rẹ akpọ na ki te. Oborẹ Jesu tare nẹ e cha phia yen a mrẹ asaọkiephana.

3 Vwevunrẹ uyovwinrota nana, avwanre che yono kpahen erọnvwọn ri djerephia nẹ avwanre yerẹn vwẹ ọke ro che sun kpo oba na. Rere avwanre sa vwọ riẹn oboresorọ rẹ erọnvwọn vwo miovwin mamọ vwẹ otọrakpọ na, ẹsosuọ, ofori nẹ avwanre yono kpahen ofovwin ọvo ra họnre vwẹ odjuvwu.

OFOVWIN VWẸ ODJUVWU

4, 5. (a) Die yen phiare ọke ra ghwa vwọ vwẹ Jesu mu Ovie vwẹ odjuvwu nu? (b) Vwo nene Ẹvwọphia 12:12, die yen Baibol na tare nẹ ọ cha phia ọke ra da djẹ Eshu rhe otọrakpọ na?

4 Vwẹ Uyovwinrota 8, avwanre yonori nẹ a vwẹ Jesu mu Ovie vwẹ odjuvwu vwẹ ukpe rẹ 1914. (Daniẹl 7:13, 14) Ọbe rẹ Ẹvwọphia vuẹ avwanre obo re phiare: “Ofovwi de rhi she vwẹ obo odjuvwu, Maekẹl [Jesu] vẹ emakashe rọyen ki nene Okpodje na [Eshu] họnra; Okpodje na vẹ emakashe rọyen je ghwa họnra.”* Eshu kugbe emekashe rọyen phikparobọ-ọ, ọtiọyena ka djẹ ayen rhe otọrakpọ na. Roro oborẹ oma vwerhen emekashe na te! Kẹ ihwo rehẹ otọrakpọ vwo? Baibol na tare nẹ ọ cha dia ọke rẹ okpetu kẹ ihworakpọ. Diesorọ? Ophu mu Idẹbono mamọ, kidie ọ “riẹnre nẹ ọke rọyen pha krẹkrẹ.”—Ẹvwọphia 12:7, 9, 12.

5 Idẹbono so okpetu buebun vwẹ akpọ na. Ophu muo kidie “ọke rọyen pha krẹkrẹ.” A gba fuẹrẹn oborẹ Jesu tare nẹ ọ cha phia vwẹ ọke rẹ oba na.—Ni Eta rẹ Odjefiotọ 24.

ẸDẸ RE KOBA NA

6, 7. Die yen a sa ta kpahen ofovwin vẹ owẹnvwe nonẹna?

6 Ofovwin. Jesu tare nẹ, “Ẹgborho cha vwọ so ẹgborho, uvie cha vwọ so uvie.” (Matiu 24:7) E hwe ihwo buebun vwẹ ifovwin vwẹ ọke avwanre na vrẹ ọke ọfa vwẹ ikuegbe rẹ ihworakpọ. Iyẹnrẹn ọvo ro nẹ ukoko rẹ Worldwatch rhe djerephia nẹ vwo nẹ 1914, ifovwin hwe ihwo re vrẹ oduduru 100 re. Ihwo rẹ ifovwin hweri vwẹ uvwre rẹ ikpe 1900 fi 2000, vwẹ ẹkẹn erha bun vrẹ ihwo rẹ ifovwin hweri e ki rhi te ukpe 1,900. Vwẹ ẹro roro oja kugbe ọmiaovwẹ rẹ ihwo rhiẹromrẹ fikirẹ ofovwin!

7 Owẹnvwe. Jesu tare nẹ, “Owẹnvwe che fi.” (Matiu 24:7) Dede nẹ emu bunrun nonẹna vrẹ ọke ri jovwo, buebun rẹ ihwo je mrẹ emu ria-a. Diesorọ? Kidie igho herọ rẹ ayen vwọ dẹ emu re, yẹrẹ otọ rẹ ayen cha kọn erọnvwọn phiyọ-ọ. Ihwo re vrẹ oduima ọvo tobọ mrẹ igho ro te idọla ọvo ghwọrọ ẹdọke-e. Ukoko rẹ World Health Organization tare nẹ iduduru rẹ emọ ghwẹ kukpe kukpe, kidie ayen mrẹ emu rọ sa kẹ ayen omakpokpọ ria-a.

8, 9. Die yen djerephia nẹ aroẹmrẹ rẹ Jesu kpahen etọ re cha bẹre vẹ ega rugba re?

8 Etọ re bẹrẹ. Jesu mraro nẹ, “Otọ che mu kpogho.” (Luk 21:11) Asaọkiephana, kukpe kukpe kọyen a vwọ rhẹro rẹ etọ re cha bẹre. Vwo nẹ ukpe 1900 rhe, ihwo re vrẹ oduduru ivẹ yen ghwure fikirẹ otọ re bẹre. Dede nẹ egbaerianriẹn ru ona rọ chọn ayen uko vwọ riẹn phiyotọ ọke rẹ otọ cha vwọ bẹre, jẹ ihwo ji ghwẹ.

9 Ọga. Jesu tare nẹ “ọtiekọ” cha dia. Ega ri muoshọ cha vọn asan eje, ji hwe ihwo buebun. (Luk 21:11) Dede nẹ idọktọ buebun yono kpahen obo re sivwin ega buebun, jẹ ega evo herọ re che se sivwi-in. Vwọrẹ uyota, iyẹnrẹn ọvo tare nẹ kukpe kukpe ọyen iduduru rẹ ihwo vwo ghwẹ fikirẹ ega rẹ owọnrhe ọgangan, odo, vẹ ikọlẹra. Vwọ vrẹ ọyena, idọktọ buebun mrẹ ega kpokpọ efa ri te 30, e che se sivwin evọ usun rẹ enana-a.



^ e?ko. 4 Maekẹl ọyen odẹ ọfa re se Jesu Kristi. Vwọ kẹ evuẹ efa, biko ni Eta rẹ Odjefiotọ 23.






^ ***bhs aruọbe 220 Eta rẹ Odjefiotọ***


23 MAEKẸL ONOTU RẸ EMEKASHE NA

Ota na “onotu rẹ emekashe” mudiaphiyọ “osun rẹ emekashe na.” Onotu rẹ emekashe ọvuọvo yen Baibol na djunute, odẹ rọyen yen Maekẹl.—Daniẹl 12:1; Jude 9.

Maekẹl yen Osun rẹ emekashe buebun re fuevun kẹ Ọghẹnẹ. Ẹvwọphia 12:7 da ta: “Maekẹl vẹ emakashe rọye ki nene Okpodje na . . . vẹ emakashe rọye” họnre. Ọbe rẹ Ẹvwọphia tare nẹ Jesu yen Osun rẹ emekashe Ọghẹnẹ buebun, ọtiọyena, Maekẹl ọyen odẹ ọfa re vwo se Jesu.—Ẹvwọphia 19:14-16.





^ ***bhs aruọbe 220 Eta rẹ Odjefiotọ***


24 ẸDẸ RE KOBA NA

Ẹdẹ re koba na shekpahen ọke rẹ erọnvwọn kiriguo cha vwọ phia vwẹ otọrakpọ na tavwen Uvie rẹ Ọghẹnẹ ke ghwọrọ akpọ rẹ Eshu na. Kpobarophiyọ, aroẹmrẹ rẹ Baibol na vwọ ta ota kpahen ẹdẹ re koba na, a je vwẹ eta kerẹ “oba rẹ akpọ na” vẹ “ẹcha rẹ Ọmọ rẹ ohwo” vwo ruiruo. (Matiu 24:3, 27, 37) “Oba rẹ ẹdẹ na” tonphiyọ vwẹ ọke rẹ Uvie rẹ Ọghẹnẹ vwọ ton usuon phiyọ vwẹ odjuvwu vwẹ 1914, o che vwoba ọke ra da ghwọrọ akpọ rẹ Eshu nana nu vwẹ Amagidọn.—2 Timoti 3:1; 2 Pita 3:3.





^ ***sjj une 144 Tẹnrovi Osa Na!***


UNE 144

Tẹnrovi Osa Na!


(2 Kọrẹnt 4:18)


	1. Irhuẹro ke cha rhoma mr’orẹ,

Idi’erhọ ke cha rhoma nyẹme.

Emọ ke cha suine r’aghọghọ,

As’eje kọ vọn v’erhuvwu.

Ihwo ri ghwuru che vrẹnushi,

Akpọ na kọ cha vọn v’ufuoma.

(EKUO)

Wọ cha mr’ebruphiyọ nan’eje,

Wọ da tẹnrovi osa na.





	2. Ubido v’erhuẹn ke cha riemu,

Okorhi v’ẹvwe ke cha heha.

Ayen che nyupho r’omotete,

Ọmọ na ko che su’ay’eje.

Uvweri v’oviẹ gbe cha dia rẹ.

Emiavwe v’oshọ gbe cha dia rẹ.

(EKUO)

Wọ cha mr’ebruphiyọ nan’eje,

Wọ da tẹnrovi osa na.









(Ji ni Aiz. 11:6-9; 35:5-7; Jọn 11:24.)

















^ ***sjj une 71 Avwanre Isodje rẹ Jihova***


UNE 71

Avwanre Isodje rẹ Jihova


(Joẹl 2:7)


	1. Avwanr’eje isodje,

Jesu su’avwanre.

Eshu da vwọsu’avwanre,

E ji che mudia gan.

Avwanre cha yọnre gan,

Ji ghwoghwota na.

Oshọ mu’avwanre rẹ,

Je fiudugberi.

(EKUO)

Avwanr’eje isodje;

Jesu su’avwanre.

Je ghwoghwo k’ihw’eje,

“Uvie na suẹn re.”





	2. Avwanr’ihwo r’Ọghẹnẹ

Ri ghwoghwota na.

Ja guọn’igodẹ rọyen

Re hra nen’as’eje.

Ghwọr’ọke vwo yon’ayen,

Rhivwin br’ayen ra.

J’avwanre durhi’ayen

Vwo kp’Ọguan Ruvie.

(EKUO)

Avwanr’eje isodje;

Jesu su’avwanre.

Je ghwoghwo k’ihw’eje,

“Uvie na suẹn re.”





	3. Avwanr’eje isodje,

Jesu su’avwanre.

Muegbe hẹrh’ofovwin na,

J’avwanre yọnre gan.

E je gbẹrophiyotọ,

E je nomaso.

E gbe je mudia gan

Vw’ọke r’ebẹnbẹn.

(EKUO)

Avwanr’eje isodje;

Jesu su’avwanre.

Je ghwoghwo k’ihw’eje,

“Uvie na suẹn re.”









(Ji ni Ẹfe. 6:11, 14; Fil. 1:7; Filim. 2.)





^ ***mwbr19 June aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

“Ghwẹ Ekuakua rẹ Ofovwi rẹ Ọghẹne Vwọ Hẹ Oma”

(Ẹfesọs 6:11-13) Ghwẹ ekuakua rẹ ofovwi rẹ Ọghẹne vwọ hẹ oma, rere we se vwo mudia hirhe aro ku ọphiẹvwe rẹ idẹbono. 12 Ọ dianẹ ugboma vẹ ọbara a họnra na-a, ẹkẹvuọvo ikpihwo ride, ogangan ride, ihwo ride ri suẹn akpọ rẹ ebri nana, otuofovwi rẹ erhi umwemwu re hẹ obo obenu na. 13 Vwẹ ọtiọye na gba ghwẹ ekuakua rẹ ofovwi rẹ Ọghẹnẹ phihọ, rere we vwo se mudia gan vwẹ ẹdẹ umwemwu na, we de ru enana ejobi nu, gbe mudia.



^ ***mwbr19 June aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

Ighene Ovwan Mudia Gan Vwọso Idẹbono

ỌYINKỌN Pọl vwẹ akpeyeren rẹ Inenikristi vwo dje isodje re họnra. Jẹ, ivwighrẹn rẹ avwanre nene muabọ na dia ihworakpọ-ọ. Eshu vẹ emekashe rọyen tẹn ona rẹ ofovwin mamọ. Ọtiọyena, ọ lọhọre rẹ avwanre vwo roro nẹ e che se phi ayen kparobọ-ọ. Ohọnre nana muoshọ dẹn, ma rho vwọ kẹ ighene rehẹ ukoko na. Kẹ, ayen se ghini phi ivwighrẹn egangan nana kparobọ? E, ayen se ru ọtiọyen! Diesorọ? Kidie ọkieje yen ayen cha vwọ “gan oma vwẹ evun rẹ Ọrovwohwo.” Otọ rọyen, Jihova cha kẹ ayen ogangan. Vwọba, o muẹro dẹn nẹ ighene na je nabọ choma vwọ kẹ ofovwin. Ayen “ghwẹ ekuakua rẹ ofovwi rẹ Ọghẹne vwọ hẹ oma” kerẹ isodje ra nabọ riẹn yono.—Se Ẹfesọs 6:10-12.



^ ***mwbr19 June aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Ẹfesọs 6:14, 15) Mudia koi, vwẹ uyota na chobiẹ ehun, vwẹ ọghan rẹ ovwata mu arhare, 15 vwẹ iyẹnrẹ esiri rẹ ufuoma na ru isabato kuhọ awọ wẹn;



^ ***mwbr19 June aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

Ighene Ovwan Mudia Gan Vwọso Idẹbono

4 Vwẹ idjerhe vuọvo na, uyota rẹ avwanre yono vwo nẹ Baibol na cha, sẹro rẹ avwanre vwo nẹ abọ rẹ iyono rẹ efian. (Jọn 8:31, 32; 1 Jọn 4:1) Ẹguọnọ rẹ avwanre vwo kpahen uyota rẹ Baibol na da nabọ kodo, ọ cha nẹrhẹ e vwo ẹgba re vwo mu ‘ophapha rẹ udu’ rẹ ọvwata rẹ avwanre, yẹrẹ yerin akpọ nene irhi rẹ Ọghẹnẹ. (Une 111:7, 8; 1 Jọn 5:3) Vwọba, a da nabọ vwo ẹruọ rẹ uyota rẹ Baibol na, ka sa chochọn rayen vwẹ irharo rẹ ivwighrẹn re vwọsua avwanre.—1 Pita 3:15.



^ ***mwbr19 June aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

7 Ọyena ghini uvi rẹ idjedje rẹ oborẹ iwan rẹ ọvwata rẹ Jihova sa sẹro rẹ ubiudu rẹ udje rẹ Inenikristi! (Isẹ 4:23) Isodje cha sa rhọnvwe nẹ a vwẹ ophapha ọphapharhe vwo wene ophapha rẹ utehru rọye-en, vwẹ idjerhe vuọvo na, e rhe jẹ avwanre vwẹ ojevwe romobọ vwo wene iwan rẹ ọvwata rẹ Jihova-a. A cha sa vwẹ aghwanre romobọ vwọ sẹro rẹ ubiudu rẹ udje rẹ avwanre-e. (Isẹ 3:5, 6) Ukperẹ ọtiọyen, ofori nẹ a vwẹ ọkieje vwọ fuẹrẹn ‘ophapha rẹ utehru’ rẹ Jihova vwo ruẹse kẹ avwanre, sẹ ọ nabọ rhurhu ubiudu rẹ avwanre.



^ ***mwbr19 June aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

10 Kirobo rẹ isabato rẹ isodje rẹ Rom kuẹphiyọ kpo ofovwin na chọn ayen uko, eriyin isabato rẹ udje rẹ avwanre je chọn avwanre uko vwo ghwoghwo ovuẹ rẹ ufuoma kẹ ihwo. (Aiz. 52:7; Rom 10:15) Dedena, ọ guọnọ uduefiogbere ra vwọ chochọn rẹ esegbuyota rẹ ohwo ọke rẹ uphẹn na de rhiephiyọ. Bo rọhẹ ẹgbukpe 20 da ta: “Oshọ mi vwo ghwoghwo ota kẹ emọ rẹ iklasi mẹ mu vwe. Oma vo vwẹ. Me ghwa riẹn oboresorọ ọ vwọ dia ọtiọye-en. Jẹ, oma vwerhen ovwẹ nẹ me sa nabọ soseri kẹ edje mẹ enẹna.”



^ ***mwbr19 June aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Ẹfesọs 6:16, 17) ọ rọ ka enu gba reyọ ekpọfia rẹ esegbuyota na, kọye wa vwọ kpọ ibiri rẹ erhanre rẹ idẹbono kufia. 17 Gba vwẹ ubierhu rẹ esivwo na tughẹ, kugbe ọlọkọ rẹ Erhi na, kọye hẹ ota rẹ Ọghẹnẹ na.



^ ***mwbr19 June aruọbe 4-5 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

13 Evo usun rẹ “ibiri rẹ erhanre” rẹ Eshu sa vwo rhe avwanre yen efian rọ hra nene asan eje nẹ Jihova davwerhọ rẹ avwanre-e. Ida rọ dia ọmọtẹ rẹ ẹgbukpe ihwe gbẹ irhinrin, nẹ oma rọyen kueku. Ọ da ta: “Kọke kọke yen mi vwo roro nẹ Jihova sherabọ kẹ vwẹ, ọ cha sa dia ugbeyan mẹ-ẹ.” Kẹ, die yen chọn rọ uko vwo phi iroro ọchọchọ nana kparobọ? “Uyono ẹra nabọ bọn esegbuyota mẹ gan. Ọke ri jovwo, mi ghwe chidia ọrobọ mẹ, me kpahanphiyo enọ-ọ, kidie mi niro nẹ iniọvo na che se vwo omavwerhovwẹn rẹ ayen vwo nyo obo me cha ta-a. Jẹ enẹna, me nabọ muegbe mi ki kpo uyono, me je davwẹngba vwọ kpahanphiyọ enọ te omarẹ abọ ivẹ yẹrẹ erha. Dede nẹ ọ ghwa lọhọ-ọ, jẹ ọ kẹ vwẹ omavwerhovwẹn. Ẹkpahọnphiyọ mẹ je bọn iniọvo na gan. Uyono de kuphiyọ nu, ke me ghọghọ kpo vẹ imuẹro kokoroko nẹ Jihova vwo ẹguọnọ mẹ.”



^ ***mwbr19 June aruọbe 5 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

16 Kirobo rẹ erhu sa sẹro rẹ afọnrhe rẹ isodje, eriyin “erhu” rẹ iphiẹrophiyọ rẹ Onenikristi na je sa sẹro rẹ ẹgba iroro rẹ avwanre. (1 Tẹsa. 5:8; Isẹ 3:21) Iphiẹrophiyọ sa nẹrhẹ a tẹnrovi oborẹ Jihova veri, ji vwẹ ẹro abavo vwo ni ebẹnbẹn re hirharoku. (Une 27:1, 14; Iruo 24:15) Ọtiọyena, ofori nẹ a vwẹ “erhu” rẹ avwanre vwo tughẹ ọkieje, ukperẹ a vwọ reyọ vwọ yọnrọn obọ.



^ ***mwbr19 June aruọbe 5 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

20 Pọl vwẹ Ota rẹ Ọghẹnẹ vwo dje ọlọkọ rẹ Jihova vwo ruẹse kẹ avwanre. Jẹ, a cha nabọ ghwọrọ ọke vwo yono obo ra sa vwọ reyọ vwọ chochọn rẹ esegbuyota rẹ avwanre yẹrẹ kpọ iroro rẹ avwanre vi. (2 Kọr. 10:4, 5; 2 Tim. 2:15) Mavọ yen wo se vwo ru ona wẹn yovwinphiyọ? Sebastian rọhẹ ẹgbukpe 21 da ta: “Ọke mi de ru isese rẹ Baibol mẹ, me davwẹngba vwọ jokaphiyọ owọrota ọvo vwẹ uyovwin rẹ ọbe rẹ Baibol ọvuọvo ri mi seri. Mi guọnọ si ẹkpo rẹ Baibol na eje ri me je vwe phiyọ asan ọvo. Ọyena chọn vwẹ uko vwọ riẹn iroro rẹ Jihova.” Daniel re djunute siẹvure da ta: “Ọke mi de ruẹ isese rẹ Baibol mẹ, me davwẹngba vwọ jokaphiyọ ẹkpo rẹ Baibol sansan re me sa vwọ chọn ihwo uko vwẹ aghwoghwo. Mi niroso nẹ ihwo buebun nabọ kerhọ siẹrẹ ohwo de vwo omavwerhovwẹn kpahen ovuẹ ro ghwoghwo, ọ da je davwẹngba vwo ruẹ nene.”



^ ***mwbr19 June aruọbe 5 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Ẹfesọs 4:30) We jẹn ophu muẹ Erhi Ọfuanfon rẹ Ọghẹnẹ, ra vwọ kẹ ovwan nẹ ọ yonre ovwan re te ẹdẹ rẹ etanhirhe na-a.



^ ***mwbr19 June aruọbe 5 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

Ẹwẹn ọfuanfon. Ọnana ẹgba yẹrẹ ẹwẹn rẹ Jihova vwo ruiruo, ọ reyọ vwo ru ọhọre rọyen ọkieje. Ọ pha fuanfon, Ọghẹnẹ komobọ reyọ vwo ruiruo rẹ esiri. Kọyensorọ e vwo se nẹ “[“ẹwẹn,” NW ] ọfuanfon.” (Une 51:11; Luk 11:13; Rom 1:4; Ẹfe. 1:13) Ẹwẹn ọfuanfon na de ruiruo vwẹ oma rẹ ohwo, ko mu ohwo na vwọ dia fuanfon. Ohwo sa vwọso yẹrẹ ru obo re cha nẹrhẹ “ophu” mu ẹwẹn ọfuanfon na siẹrẹ o de vwobọ vwẹ iruemu re chọre yẹrẹ ri jẹfuọn ọkieje. (Ẹfe. 4:30) Dede nẹ ẹwẹn ọfuanfon na dia ohwo-o, jẹ “ophu” se muo kidie ọyen Ọghẹnẹ vwo djephia nẹ ọyen pha fuanfon. E de vwobọ vwẹ orharhe uruemu ọkieje, ọ sa nẹrhẹ e “fun [“ẹwẹn,” NW ] rẹ Ọghẹnẹ rọ hẹ oma rẹ” ohwo. (1 Tẹsa. 5:19) A rha dobọ rẹ uruemu tiọyen ji-i, “ophu” se mu ẹwẹn ọfuanfon rẹ Ọghẹnẹ, ọnana me nẹrhẹ Ọghẹnẹ rhoma dia ọvweghrẹn rẹ ohwo. (Aiz. 63:10) Ohwo rọ nẹrhẹ ophu mu ẹwẹn ọfuanfon na te ẹdia ro de ru umwemwu suọ yẹrẹ harhọn, Jesu tare nẹ ohwo yena cha mrẹ evwoghovwo kakaka-a.—Mat. 12:31, 32; Mak 3:28-30; ni SPIRIT.



^ ***mwbr19 June aruọbe 5 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Ẹfesọs 5:5) Jẹ ọna mu ovwan ẹro, nẹ ogbe ọfanrhiẹ eyẹ ohwo ro jẹfuọn, eyẹ ovwurhuru (kọye hẹ, ọgedjọ) vwo uku ọvuọvo vwẹ uvie ri Kristi kugbe Ọghẹnẹ na-a.



^ ***mwbr19 June aruọbe 5-6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

Urhuru

Uruemu Yen E Vwo Djephia. A sa riẹn ohwo phiyọ ọvwurhuru womarẹ obo ro ru phia, ọnana cha nẹrhẹ a riẹn orharhe urhurusivwe ro rhere. Odibo Jems da vuẹ avwanre nẹ, ọke rẹ orhare rẹ urhurusivwe da mrẹvun re, ko vwiẹ umwemwu. (Jems 1:14, 15) Uruemu yen e vwo vughe ọvwurhuru. Ọyinkọn Pọl tare nẹ ọvwurhuru jẹ ọgedjọ. (Ẹfe. 5:5) Fikirẹ urhuru rọyen na, ohwo tiọyen kọ vwẹ obo ri sio urhuru na vwo ru ọghẹnẹ, kọyen ọ vwọ kobaro kẹ ẹga rẹ Ọghẹnẹ.—Rom 1:24, 25.



^ ***mwbr19 June aruọbe 6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Ẹfesọs 4:17-32) Asakiephana me rhọvwe ọnana me ke rha je dia oseri vwẹ evun rẹ Ọrovwohwo nẹ, ovwan rhe yerẹ kirobo rẹ ihwo ri Keferi ruẹ-ẹ, fiki rẹ ughẹghẹ rẹ udu rayen; 18 ri vwo ẹruọ-ọ, ra phiẹ ghwru nẹ akpọ eyere rẹ Ọghẹnẹ fiki rẹ ughẹghẹ rọ hẹ eyen oma, fiki rẹ udu ogangan rayen; 19 udu rẹ ayen de ghwodirhe ki ruẹ zighi zighi, urhuru evwo ko si ayen ruẹ oka rẹ umwemwu koka rẹ umwemwu. 20 Ọ dia ọtiọye ovwan yono mie Kristi-i— 21 a reyerọ phihọ nẹ ovwan nyo kpahọ re de yono ovwan vwọ hẹ evun rọye, uyota na kirobo rọ epha vwẹ evun ri Kristi. 22 Gbe ku oma rẹ ovwan rẹ awanre na kugbe uruemu rẹ ovwan rẹ awanre na ro miovwiri fiki rẹ ophiẹvwe rẹ urhuru sivwi ofefe na kufia, 23 re a rhoma rhiọ ovwan vwẹ evun rẹ erhi rọ hẹ udu rẹ ovwan, 24 re we ku ohwo ọkpokpọ na phihọ oma, ra mare vwẹ uhoho rẹ Ọghẹnẹ vwẹ omamọ rẹ ọvwata kugbe ẹfuọn. 25 Fiki rẹ ọtiọye na, we de siobọ nẹ efian ẹvwọrọn nu, e gbe jẹn ohwo ọvuọvo ta uyota kẹ ọrivẹ rọye, kidie avwanre ejobi oma ọvo. 26 Mu ophu ẹkẹvuọvo wo ru umwemwu-u; wo jẹn ọnre she kpotọ ghene ophu wẹ-ẹn, 27 wọ vwẹ asan kẹ idẹbono rọ tan owọ muotọ-ọ. 28 E jẹn ohwo ro cho uji jẹ uji vwo, ẹkẹvuọvo e jẹn vwẹ obọ rọye wian, ọ vwẹ abọ rọye ru iruo ro vwo ogho, rere ọ mrẹ vwọ kẹ ayen otu rẹ akpọ bẹn. 29 E jẹn ota umwemwu nẹ unu rọ ovwan cha-a, ẹkẹvuọvo ota esiri rọ vọnre vẹ uyono, ro fori kẹ oghẹre ẹde, rọ vwẹ erhuvwu kẹ otu ri nyoro. 30 We jẹn ophu muẹ Erhi Ọfuanfon rẹ Ọghẹnẹ, ra vwọ kẹ ovwan nẹ ọ yonre ovwan re te ẹdẹ rẹ ẹtanhirhe na-a, 31 We siobọ nẹ ivuemiovwo kugbe ẹghwọ kugbe ophu kugbe oseghe kugbe ọphọphọvwe vwẹ ohri rẹ ovwan, vẹ ọnko, 32 ni arodọvwẹ kẹ ohwohwo, we siẹ ohwo aro-o, vwo ghovwo ohwohwo, kirobo rẹ Ọghẹnẹ wan oma ri Kristi vwo ghovwo ovwan.



^ ***th aruọbe 13 Upho ro Shephiyọ***


UYONO 10

Upho ro Shephiyọ



Isẹ 8:4, 7

ỌDJẸKOKO: Wẹnẹ upho wẹn wo se vwo dje ẹkpo na fiotọ, o mi ji te ubiudu rẹ ihwo.

OBO RE CHE RUO WAN:

	  Kpare upho kpenu yẹrẹ vwo kpotọ. Kpare upho kpenu wọ vwọ kanrunumu ẹkpo eghanghanre, ji phi oruru phiyọ oma rẹ ihwo na vẹ ọke wo de se ẹkpo rẹ Baibol ro shekpahen ẹdjọeguo. Vwẹ upho kpotọ wọ da ta ota kpahen emu rẹ oshọ, ẹnwan yẹrẹ wọ da guọnọ kpare urhurusivwe rẹ ihwo kpahen obo wọ cha ta.

Wọ da kpare uphọ kpenu ọkieje kọ cha họhọ nẹ wọ van ku ihwo wọ ta ota kẹ na. Wo ruo kerẹ eha rudje-e, ọ cha nẹrhẹ ihwo tẹnrovi we ukperẹ ovuẹ na.








	  Wẹnẹ upho wẹn. Wẹnẹ upho wẹn kpenu wọ da guọnọ dje oruru phia, ọnana ji churobọ si oborẹ ihwo na bun te vẹ asan rẹ ayen hepha. Wẹnẹ upho wẹn kpotọ wọ da ta ota kpahen omaemuophiyọ yẹrẹ ẹnwan.



	  Oborẹ ota wẹn cha kpata te. Wọ sa ta ota kpata wo vwo dje omavwerhovwẹn phia. Siẹrẹ wo de djekpahen ẹkpo eghanghanre, wọ ta ota kpata-a.

Ihwo wọ ta ota kẹ na che ru gede gede wo de wẹnẹ upho siẹvuọvo. Ota wẹn da kpata gan nọ, ihwo rhe che nyo fiotọ-ọ.















^ ***th aruọbe 9 Ẹkpo rẹ Baibol ra Nabọ Djefiotọ***


UYONO 6

Ẹkpo rẹ Baibol ra Nabọ Djefiotọ



Jọn 10:33-36

ỌDJẸKOKO: Wo ghwe se ẹkpo rẹ Baibol nẹ, wọ yan jovwo-o. Vwo imuẹro nẹ ihwo wọ ta ota kẹ na mrẹ oborẹ ẹkpo rẹ Baibol na vwo churobọ si obo wọ ta ota kpahan.

OBO RE CHE RUO WAN:

	  Jokaphiyọ eta evo. Wo de se ẹkpo rẹ Baibol nu, kanrunumu eta ri shekpahen obo wọ ta ota kpahan na. Wo se ru ọnana womarẹ wọ vwọ vwanriẹn eta yẹrẹ wọ vwọ nọ enọ re sa nẹrhẹ ihwo wọ ta ota kẹ na mrẹ ẹkpo na vughe.

Ọ da tobọ dianẹ wọ reyọ eta efa vwọ vwanriẹn ọhọ rẹ asan na, ji vwo imuẹro nẹ ihwo wọ ta ota kẹ na mrẹ oborẹ eta rẹ Baibol na vwo churobo si obo wọ ta na.








	  Kanrunumu ẹkpo na. Wọ da guọnọ se ẹkpo rẹ Baibol jẹ wọ guọnọ djunute oboresorọ wo che vwo se, gbe dje oborẹ eta rẹ asan na vwo churobọ si oboresorọ wo vwo se.

Jẹ Baibol wẹn rhiephiyọ ọke wọ da ta ota kpahen ẹkpo na. Ọnana cha nẹrhẹ ihwo na mrẹ oborẹ eta wẹn vwo churobo si asan wo seri na.








	  Djefiotọ lọlọhọ. Wo djunute eta efa ri churobọ si ẹkpo na-a. Vwo nene oborẹ ihwo na riẹn kpahen uyovwinrota na jovwo, gbe brorhiẹn rẹ evuẹ re cha nẹrhẹ ẹkpo na fiotọ, e se vwo vwo ẹruọ rọyen.










^ ***th aruọbe 11 Vwẹ Udje Vwo Yono***


UYONO 8

Vwẹ Udje Vwo Yono



Matiu 13:34, 35

ỌDJẸKOKO: Vwẹ idje elọlọhọ vwọba yono, kidie ọ cha nẹrhẹ ota wẹn te ubiudu rẹ ihwo wo ta ota kẹ, ji dje ẹkpo eghanghanre fiotọ.

OBO RE CHE RUO WAN:

	  Sane idje elọlọhọ. Kerẹ Jesu, vwẹ erọnvwọn itete vwo dje erọnvwọn ride fiotọ, erọnvwọn elọlọhọ vwo dje erọnvwọn egangan fiotọ. Kẹnoma kẹ erọnvwọn sansan ri fiemu-u re sa nẹrhẹ ọ bẹn re vwo vwo ẹruọ rẹ udje na. Jẹ o muwẹro nẹ udje na shekpahen obo wo yono na, ọ rha dia ọtiọye-en, ihwo che no nẹ ẹbẹre ọvo rẹ udje na shekpahen obo ra ta na-a, ẹwẹn rayen mi rhi tighi.

Notọso. Ni erọnvwọn rehẹ akpọ na, se ẹbe ukoko na, kerhọ kẹ ihwo re tẹn ona rẹ uyono. Wo vwo ru ọnana, gba jokaphiyọ idje wo se vwo ru uyono wẹn yovwinphiyọ. Si idje na phiyọ asan.








	  Phi ihwo wọ ta ota kẹ na phiyọ ẹwẹn. Sane idje ri churobọ si oborẹ ihwo wọ ta ota kẹ na ruẹ vẹ obo ri je ayen. Wo jẹ udje wẹn ghwa omavovwẹ yẹrẹ ivuemiovwo rhe ihwo na-a.



	  Yono ẹkpo re ma ghanre. Jẹ udje na shekpahen ẹkpo re ma ghanre ọ dia i ri jẹ emu efio-o. Vwo imuẹro nẹ ohwo wọ ta ota kẹ na yono nẹ udje na rhe.










^ ***sjj une 135 Uvi Oyare rẹ Jihova: “Ghwanre, Ọmọ Mẹ”***


UNE 135

Uvi Oyare rẹ Jihova: “Ghwanre, Ọmọ Mẹ”


(Isẹ 27:11)


	1. Eghene r’ọshare v’aye

kerhọ kẹ vwẹ.

Oma kọ cha vu’ọvweghrẹn

rọ vwo vwẹ jehwẹ.

Wọ vw’ubiudu w’ejobi

vwọ vw’ẹga kẹ vwẹ;

Wo dje k’akpọneje

n’omẹvwẹ yen wọ ga.

(EKUO)

Eghene mẹ, wọ ghanre kẹ vwẹ,

Wo mi r’ubiudu mẹ ghọghọ.

Wo brorhiẹn wọ vwọ vw’ẹga kẹ vwẹ.

Wọ guọnọ vw’ujiri kẹ vwẹ.





	2. Ghọghọ, wọ vw’ẹgba

w’ejobi vwo jir’uvwe.

Wọ da yan chọ ji she,

me cha kpar’owẹ vrẹn.

Igbeyan v’ihwo r’orua wẹn

da je sen wẹn,

Jọ nabọ muwẹro nu wọ

ghanre kẹ vwẹ.

(EKUO)

Eghene mẹ, wọ ghanre kẹ vwẹ,

Wo mi r’ubiudu mẹ ghọghọ.

Wo brorhiẹn wọ vwọ vw’ẹga kẹ vwẹ.

Wọ guọnọ vw’ujiri kẹ vwẹ.









(Ji ni Urhi 6:5; Aghwo. 11:9; Aiz. 41:13.)





^ ***bhs aruọbe 97-100 Oba rẹ Akpọ na Sikẹre Re?***


OBORẸ URUEMU RẸ IHWO VWẸ ẸDẸ RE KOBA NA CHA DIA

10. Idjerhe vọ yen 2 Timoti 3:1-5 vwo ruẹ gba nonẹna?

10 Vwẹ 2 Timoti 3:1-5, Baibol na da ta: “Vwẹ oba rẹ ẹdẹ na ẹdẹ ebrabra cha rhe.” Ọyinkọn Pọl de dje oborẹ iruemu rẹ ihwo buebun cha dia vwẹ ẹdẹ re koba na. Ọ tare nẹ ihwo

	  cha guọnọ oma rayen nọ



	  cha guọnọ igho nọ



	  che jẹ ọghọ emuo vwọ kẹ esẹ vẹ ini



	  cha fuevu-un



	  che vwo omaeririo vwọ kẹ ihwo rẹ orua-a



	  che se sun oma raye-en



	  cha djoma



	  cha guọnọ omavwerhen jẹ ẹguọnọ rẹ Ọghẹnẹ vwo



	  che me ru nẹ ayen vwo ẹguọnọ rẹ Ọghẹnẹ jẹ ayen nyupho rọye-en





11. Kirobo rẹ Une Rẹ Ejiro 92:7 tare, die yen cha phia kẹ irumwemwu?

11 Ihwo buebun vwo oka rẹ iruemu nana vwẹ asan ru wọ dia? Vwẹ akpọneje, ihwo buebun vwo oka rẹ iruemu nana. Ọghẹnẹ che ru orọnvwọn kpahọn kẹrẹkpẹ. O veri nẹ, “Dede na, ohwo umwemwu yoro rhe kerẹ odi rẹ iruimwemwu ejobi da rhua, a vwẹ ayen ze kẹ ẹghwọrọ kufia bẹdẹ.”—Une Rẹ Ejiro 92:7.

IYẸNRẸN ESIRI VWẸ ẸDẸ RE KOBA NA

12, 13. Die yen Jihova yono avwanre vwẹ ẹdẹ re koba na?

12 Baibol na tare nẹ vwẹ ẹdẹ re koba na, akpọ na cha vọn vẹ emiavwe kugbe oja. Ẹkẹvuọvo, Baibol na je tanẹ erọnvwọn iyoyovwin cha phia.

13 E vwo vwo ẹruọ rẹ Baibol na. Ọmraro Daniẹl si kpahen ọke rẹ oba na nẹ, “Erianriẹn che bu phihọ.” (Daniẹl 12:4) Ọghẹnẹ cha kẹ ihwo rọyen ẹgba rẹ ayen vwo vwo ẹruọ rẹ Baibol na vrẹ obo ri jovwo. Vwo nẹ ukpe rẹ 1914 rhe, ọyen Jihova vwo ruẹ ọnana. Kerẹ udje, o yono avwanre ọghanrovwẹ rẹ odẹ rọyen, ọhọre rọyen vwọ kẹ otọrakpọ na, uyota kpahen ọtanhirhe na, obo re phia siẹrẹ avwanre de ghwu, kugbe evrẹnushi na. Avwanre rhe riẹnre nẹ Uvie rẹ Ọghẹnẹ ọvo yen se si ebẹnbẹn avwanre eje no. Avwanre yono oborẹ avwanre se vwo vwo omavwerhovwẹn kugbe oborẹ avwanre se vwo yerin vwẹ idjerhe rẹ oma da vwerhen Ọghẹnẹ. Ẹkẹvuọvo, die yen idibo rẹ Ọghẹnẹ vwẹ erọnvwọn ayen yonori na vwo ruẹ? Aroẹmrẹ ọfa kpahenphiyọ onọ yena.—Ni Eta rẹ Odjefiotọ 21 vẹ 25.

14. Tivọ yen e de ghwoghwo iyẹnrẹn esiri rẹ Uvie na, amono yen ghwoghwo?

14 Iruo rẹ aghwoghwo rẹ akpọeje. Rọ vwọ ta ota kpahan ẹdẹ re koba na, Jesu da ta: “Ka cha ta ota rẹ iyẹnrẹn esiri na wan akpọ na ejobi.” (Matiu 24:3, 14) Vwẹ ẹkuotọ re vrẹ 230 ọyen e de ghwoghwo iyẹnrẹn esiri rẹ Uvie na, e ji ghwoghwo vwẹ ejajẹ re vrẹ 700. E, vwẹ akpọneje, Iseri rẹ Jihova “ri nẹ ẹgborho kẹgborho rhe” chọn ihwo uko vwo vwo ẹruọ rẹ oborẹ Uvie na mudiaphiyọ kugbe oborẹ o che ru kẹ ihworakpọ. (Ẹvwọphia 7:9) Ọphẹ yen ayen ru ọnana. Dede nẹ ihwo buebun vwo utuoma kpahen ayen, ji muẹ kpahen ayen, o vwo emu vuọvo rọ cha dobọ rẹ iruo rẹ aghwoghwo na ji-i, kirobo rẹ Jesu mraro rọyen.—Luk 21:17.





^ ***bhs aruọbe 216 Eta rẹ Odjefiotọ***


21 ỌTANHIRHE NA

Jihova vwẹ ọtanhirhe na vwọphia rere o vwo sivwin ihworakpọ nẹ abọ rẹ umwemwu kugbe ughwu. Ọtanhirhe na osa ra guọnọre rere a sa vwọ dẹ arhọ ọgbagba rẹ ọshare rẹsosuọ Adam ku kufia, kugbe a vwọ rhuẹrẹ oyerinkugbe rẹ ihworakpọ vẹ ọ rẹ Jihova phiyọ. Ọghẹnẹ ji Jesu rhe akpọ na rere o vwo ghwu kẹ umwemwu rẹ avwanre. Fikirẹ ughwu rẹ Jesu, ihworakpọ ejobi ki vwo uphẹn rẹ ayen vwo vwo arhọ rẹ bẹdẹ, je dia ihwo re gbare.





^ ***bhs aruọbe 221 Eta rẹ Odjefiotọ***


25 EVRẸNUSHI

Ọghẹnẹ da rhọvwọn ohwo ro ghwuru rhivwin rhe akpọ, ọyena yen e se evrẹnushi. E djunute evrẹnushi irhirin vwevunrẹ Baibol na. Ilaija, Ilaesha, Jesu, Pita, kugbe Pọl, ayen eje rhọvwọn ihwo ri ghwuru. Ayen se ru igbevwunu nana fikirẹ ẹgba rẹ Ọghẹnẹ. Jihova veri nẹ ọ cha rhọvwọn “ihwo ọsoso te i ri jẹ ọsoso ẹdia” rhivwin rhe otọrakpọ na. (Iruo Rẹ Iyinkọn Na 24:15) Baibol na je ta ota kpahen evrẹnushi kpo odjuvwu. Evrẹnushi nana vwomaphia ọke rẹ Ọghẹnẹ da rhọvwọn ihwo rọ vwẹ ẹwẹn ọfuanfon rọyen jẹ reyọ, rere ayen vwo nene Jesu sun vwẹ odjuvwu.—Jọn 5:28, 29; 11:25; Filipae 3:11; Ẹvwọphia 20:5, 6. 





^ ***sjj une 34 Me Cha Yọnre Gan***


UNE 34

Me Cha Yọnre Gan


(Une Rẹ Ejiro 26)


	1. Ọghẹnẹ mẹ, me cha fuevun kẹ wẹ;

Me je cha yọnre gan, me vwẹrovwọs’owẹ.

Gba fuẹr’ovwẹ, wọ je davw’ovwẹ ni;

R’ubiudu mẹ fuanfon, me sa vwọ mr’ebruba.

(EKUO)

Mi brorhiẹn na, Mi muegbe r’ẹwẹn mẹ

ne me cha yọnre gan, Je ga wẹ bẹvwẹdẹ.





	2. Me kẹnoma vwọ k’irumwemwu na.

Mi vw’utuoma r’ihwo ri yer’akpọ r’efian.

Wọ ghwọr’ovwẹ v’irumwemwu na rẹ;

Ihwo r’abọ rayen vọnre v’ohwekufia.

(EKUO)

Mi brorhiẹn na, Mi muegbe r’ẹwẹn mẹ

ne me cha yọnre gan, Je ga wẹ bẹvwẹdẹ.





	3. Mi vw’ẹguọnọ me vwọ di’uwevwin wẹn.

Ẹga wẹn pha fuanfon, me cha ga wẹ bẹdẹ.

Me cha gọlọ vwevunr’uwevwin wẹn,

Ji ghwoghw’urinrin wẹn vwevunr’akpọneje.

(EKUO)

Mi brorhiẹn na, Mi muegbe r’ẹwẹn mẹ

ne me cha yọnre gan, Je ga wẹ bẹvwẹdẹ.









(Ji ni Une 25:2.)

















^ ***sjj une 33 Mu Oghwa Wẹn kẹ Jihova***


UNE 33

Mu Oghwa Wẹn kẹ Jihova


(Une Rẹ Ejiro 55)


	1. “Biko ny’orẹ mẹ,” Jihova,

Ny’oyare v’ẹrhovwo mẹ.

Biko mr’oja v’ebẹnbẹn mẹ,

Gba vw’ukẹcha vwọ kẹ vwẹ.

(EKUO)

Mu’oghwa wẹn vwọ ki Jihova,

Ọ cha sẹro wẹ ji bicha wẹ.

Gba je nabọ vwẹrovwọsuọ,

Ọ cha yan juwevwo rẹ.





	2. Mi de ji vw’ibekpe r’ọphran,

Me cha rhan j’ebẹnbẹn vwo,

Vwo kp’asan mi de vw’ufuoma,

Rọ je vrabọ r’utuoma.

(EKUO)

Mu’oghwa wẹn vwọ ki Jihova,

Ọ cha sẹro wẹ ji bicha wẹ.

Gba je nabọ vwẹrovwọsuọ,

Ọ cha yan juwevwo rẹ.





	3. E ja vwẹrosui Jihova,

A cha mr’ufuoma rọyen.

O vw’ẹguọnọ r’avwanr’eje,

O che mu’oghwa r’avwanre.

(EKUO)

Mu’oghwa wẹn vwọ ki Jihova,

Ọ cha sẹro wẹ ji bicha wẹ.

Gba je nabọ vwẹrovwọsuọ,

Ọ cha yan juwevwo rẹ.









(Ji ni Une 22:5; 31:1-24.)





^ ***mwbr19 June aruọbe 6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

“Wa Ro Ẹnwan rẹ Emuọvo-o”

(Filipae 4:6) Wa ro ẹnwan rẹ emuọvo-o, ẹkẹvuọvo vwi kemu kemu orẹ kugbe oyare kugbe ẹkpẹvwẹ ta ọdavwẹ wẹn kẹ Ọghẹnẹ.



^ ***mwbr19 June aruọbe 6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

“Ufuoma rẹ Ọghẹnẹ . . . Nọ Ẹruọ Ejobi”

10 Die yen sa chọn avwanre uko vwọ kẹnoma kẹ ẹnwan, ji vwo “ufuoma rẹ Ọghẹnẹ”? Oborẹ Pọl si rhe iniọvo rẹ Filipae na djerephia nẹ ẹrhovwo yen sa chọn ohwo uko. Ọtiọyena, kẹ ofori nẹ avwanre nẹrhovwo kpahen erọnvwọn re sa so ẹnwan kẹ avwanre. (Se 1 Pita 5:6, 7.) Vwo imuẹro nẹ Jihova cha kpahen phiyọ ẹrhovwo wẹn, kidie o vwo ọdavwẹ wẹn. Wọ me je vwẹ “ẹkpẹvwẹ” kẹ, fikirẹ ebruphiyọ sansan rọ vwọ kẹ wẹ. Imuẹro re vwo kpahen Jihova cha ganphiyọ siẹrẹ a da karophiyọ nẹ, ọ sa kẹ avwanre bun vrẹ “emu ejobi rẹ avwanre nọre eyẹ rẹ avwanre roro.”—Ẹfe. 3:20.



^ ***mwbr19 June aruọbe 6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Filipae 4:7) Ufuoma rẹ Ọghẹnẹ rọ nọ ẹruọ ejobi, kọ yọnrọn udu vẹ iroro rẹ ovwan vwi Kristi Jesu.



^ ***mwbr19 June aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

7 Ọyena ghini uvi rẹ idjedje rẹ oborẹ iwan rẹ ọvwata rẹ Jihova sa sẹro rẹ ubiudu rẹ udje rẹ Inenikristi! (Isẹ 4:23) Isodje cha sa rhọnvwe nẹ a vwẹ ophapha ọphapharhe vwo wene ophapha rẹ utehru rọye-en, vwẹ idjerhe vuọvo na, e rhe jẹ avwanre vwẹ ojevwe romobọ vwo wene iwan rẹ ọvwata rẹ Jihova-a. A cha sa vwẹ aghwanre romobọ vwọ sẹro rẹ ubiudu rẹ udje rẹ avwanre-e. (Isẹ 3:5, 6) Ukperẹ ọtiọyen, ofori nẹ a vwẹ ọkieje vwọ fuẹrẹn ‘ophapha rẹ utehru’ rẹ Jihova vwo ruẹse kẹ avwanre, sẹ ọ nabọ rhurhu ubiudu rẹ avwanre.



^ ***mwbr19 June aruọbe 5 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

16 Kirobo rẹ erhu sa sẹro rẹ afọnrhe rẹ isodje, eriyin “erhu” rẹ iphiẹrophiyọ rẹ Onenikristi na je sa sẹro rẹ ẹgba iroro rẹ avwanre. (1 Tẹsa. 5:8; Isẹ 3:21) Iphiẹrophiyọ sa nẹrhẹ a tẹnrovi oborẹ Jihova veri, ji vwẹ ẹro abavo vwo ni ebẹnbẹn re hirharoku. (Une 27:1, 14; Iruo 24:15) Ọtiọyena, ofori nẹ a vwẹ “erhu” rẹ avwanre vwo tughẹ ọkieje, ukperẹ a vwọ reyọ vwọ yọnrọn obọ.



^ ***mwbr19 June aruọbe 6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Filipae 2:17, NW) Ọ da tobọ dianẹ a reyọ ovwẹ vwo ru izobo rẹ udi re ku kuẹ izobo kugbe iruo ọfuanfon rẹ ovwan vwobọ vwọ womarẹ esegbuyota, oma vwerhen ovwẹ, me je ghọghọ kẹ ovwan.



^ ***mwbr19 June aruọbe 6-7 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

Izobo rẹ udi. A vwẹ izobo rẹ udi vwọba izobo efa re ze, ma rho ọke rẹ ihwo rẹ Izrẹl vwọ ro Otọ rẹ Ive na nu. (Ukeri 15:2, 5, 8-10) Ọnana wain (“udi ọgangan”) re ku kuẹ enu rẹ agbada. (Ukeri 28:7, 14; ji ni Eyan. 30:9; Ukeri 15:10.) Ọyinkọn Pọl si rhe Inenikristi rẹ Filipae: “Ọ da tobọ dianẹ a reyọ ovwẹ vwo ru izobo rẹ udi re ku kuẹ izobo kugbe iruo ọfuanfon rẹ ovwan vwobọ vwọ womarẹ esegbuyota, oma vwerhen ovwẹ.” Vwẹ owọrota nana, Pọl reyọ izobo rẹ udi vwo dje owenvwe rọyen rọ vwọ vwẹ oma kpahotọ kẹ iniọvo na. (Fil. 2:17, NW ) Ọmọke krẹn tavwen Pọl ki ghwu, o de si rhe Timoti: “Kidie kẹ emerha ra cha vwọ vwo ovwẹ ze izobo; ọke rẹ ukpo mẹ o tere.”—2 Tim. 4:6.



^ ***mwbr19 June aruọbe 7 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Filipae 3:11, NW) ọ da lọhọ evrẹnushi rẹ ukaro na mi ji te vwe obọ.



^ ***mwbr19 June aruọbe 7 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

“Evrẹnushi Rẹsosuọ na” Tonphiyọ Re!

5 Inenikristi ra jẹreyọ na re dia “Izrẹl rẹ Ọghẹnẹ” che kuomakugbe Jesu Kristi vwẹ odjuvwu, kẹ oboyi ayen vẹ “Ọrovwohwo da dia bẹdẹ.” (Galesha 6:16; 1 Tẹsalonaika 4:17) Ọnana yen “evrẹnushi rẹ ukaro” yẹrẹ “evrẹnushi rẹsosuọ na.” (Filipae 3:10, 11; Ẹvwọphia 20:6) A da mrẹ evrẹnushi nana nu, ka cha rhọvwọn iduduru rẹ ihwo buebun rhe akpọ na vẹ iphiẹrophiyọ rẹ arhọ rẹ bẹdẹ vwẹ Iparadaisi na. Ọtiọyena, owenẹ avwanre vwo iphiẹrophiyọ rẹ odjuvwu yẹrẹ ọ rẹ akpọ na, avwanre vwo urhurusivwe ra vwọ riẹn kpahen “evrẹnushi rẹsosuọ na.” Ọnana oka rẹ evrẹnushi vọ? Ọke vọ yen ọ vwọ tonphiyọ?



^ ***mwbr19 June aruọbe 8 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***

(Filipae 4:10-23) Me ghọghọre vwẹ evun rẹ Ọrovwohwo gangan nẹ asakiephana ovwan rha rhe ro ẹnwan mẹ ovwan ghine ro ẹnwan mẹ ẹkẹvuọvo ovwan mrẹ obọ-ọ. 11 Ọ dianẹ mi vwiro brenu rẹ ọbẹnvwẹ-ẹ; kidie mi yonori, nẹ vwẹ idjerhe kidjerhe re me epha ejobi, evun ghwa vọn vwẹ. 12 Me riẹn obo rọ kanre ohwo, me je riẹn obo rọ lọhọ kẹ ohwo; vwẹ idjerhe kidjerhe ejobi mi yono odjahọ rẹ obo re chirẹ owẹvwe, obo re vwo obuebu kugbe obo rọ kanre ohwo. 13 Mi se ru emu ejobi vwi Kristi rọ kẹ vwẹ ogangan. 14 Dede na yẹ ovwan ruru gangan rẹ ovwan vwọ karohọ ovwẹ vwẹ evun rẹ ukpokpogho mẹ. 15 Ovwan ihwo ri Filipae na riẹnre nẹ ẹtuọhọ rẹ iyẹnrẹ na rhe, ri mi vwo nẹ Masidonia rhe, me vẹ ishọshi ọvuovo ta ota rẹ ekakẹ kugbe imiemie-e jokpa rẹ ovwan ọvo; 16 Kidie me vwọ hẹ Tẹsalonaika we kru oghwa rhe vwe obọvo eyẹ abọivẹ. 17 Ọ dianẹ ke me guọnọ ọko-o; ẹkẹvuọvo obo re me guọnọre kẹ iruo esiri rẹ ovwan. 18 A hwa osa gba kẹ vwẹ, a tobọ hwa kpahe; evun vọn vwẹ, ọko re wa phare kẹ Epafroditọs vwo rhe vwe te vwe obọ, ọko ro gbo ọnrhe ororo, iye ro miere ro je Ọghẹnẹ. 19 Ọghẹnẹ mẹ kọ kẹ ovwan obo rẹ ovwan guọnọ kirobo rẹ efe rọye vwẹ urinrin ri Kristi Jesu epha. 20 Ọghẹnẹ rẹ avwanre kugbe Ọsẹ a vwẹ urinrin kẹ bẹdẹ bẹdẹ. Isẹ. 21 Yere kohwo ọfuanfon kohwo ọfuanfon vwi Kristi Jesu. Imoni na re vẹ ovwẹ gba herọ yere ovwan. 22 Ihwo efuanfon na ejobi yere ovwan, marho kẹ evwruwevwi ri Siza. 23 Ẹserọphẹ rẹ Ọrovwohwo Jesu Kristi nene erhi rẹ ovwan dia.



^ ***th aruọbe 8 Isese rọ Gbare***


UYONO 5

Isese rọ Gbare



1 Timoti 4:13

ỌDJẸKOKO: Se obo re ghwe si phiyọ ọbe na gori gori.

OBO RE CHE RUO WAN:

	  Nabọ muegbe. Roro kpahen oboresorọ e vwo si asan wo se na. Yono obo re se eta kuẹgbe, ọ ghwa dia ubiota ọvuọvo-o. Wọ vwẹ eta vwọba-a, wo pho ota vuọvo vrẹ-ẹ, wo ji wene ota vuọvo-o. Vwo oniso rẹ eka rẹ unuẹdajo eje (kerẹ ikọma, ifustopu vẹ efa).

Vuẹ ohwo ọvo nẹ ọ kerhọ rẹ isese wẹn, rere ọ vuẹ wẹ eta wo se chọ.








	  Se ubiota ọvuọvo gbagba. Ọ da dianẹ ubiota ọvo bẹn wẹ ese, gbe ni idishọnare, kerhọ rẹ uhworo rẹ ọbe na, yẹrẹ vuẹ ohwo rọ riẹn se nẹ ọ chọn wẹ uko.



	  Ta ota phephẹn. Kpare uyovwin kpenu, nabọ rhie unu wẹn, wo se eta na gba. Davwẹngba wọ vwọ ta ota phephẹn.

Se eta na gba, ẹkẹvuọvo wo ruo ọ da nẹrhẹ upho wẹn fẹnẹ obo wọ ta ota wa-an.















^ ***th aruọbe 7 Ẹkpo rẹ Baibol ra Nabọ Vwọphia***


UYONO 4

Ẹkpo rẹ Baibol ra Nabọ Vwọphia



Matiu 22:41-45

ỌDJẸKOKO: Muegbe rẹ ẹwẹn rẹ ihwo wọ ta ota kẹ na tavwen wo ki se ẹkpo rẹ Baibol.

OBO RE CHE RUO WAN:

	  Roro kpahen oboresorọ wo che vwo se ẹkpo rẹ Baibol na. Vwẹ ẹkpo rẹ Baibol na vwọphia vwẹ idjerhe rọ da nẹrhẹ ihwo tẹnrovi ẹkpo kiriguo wọ guọnọ nẹ ọ teyenphia.

Roro kpahen eta re riariẹ ẹkpo na phiyọ. Wo de che se ẹkpo rẹ Baibol jẹ wọ guọnọ djunute ohwo rọ ta ota na yẹrẹ ohwo ro siro, vwo imuẹro nẹ obo wọ cha ta na gbare.








	  Reyọ Baibol na vwọ ta ota. Wọ da guọnọ se Baibol kẹ ihwo ri vwo imuẹro kpahen Ọghẹnẹ, wọ sa tanẹ “Ota rẹ Ọghẹnẹ da ta,” ọnana che djephia nẹ Baibol na yen esiri rẹ aghwanre ro me yovwin kparobọ.



	  Kpare urhurusivwe rẹ ihwo kpahen ẹkpo rẹ Baibol na. Nọ onọ rẹ ẹkpọ rẹ Baibol na cha kpahenphiyọ, djunute ẹdia ọvo rẹ ẹkpo rẹ Baibol na cha rhuẹrẹphiyọ, yẹrẹ djunute uchebro ọvo rẹ ẹkpo rẹ Baibol na che djefiotọ.

Roro kpahen oborẹ ihwo wọ ta ota kẹ na riẹnre jovwo kpahen uyovwinrota na vẹ ẹkpo rẹ Baibol na. Ọ da tobọ dianẹ a nabọ riẹn ẹkpo rẹ Baibol na, reyọ vwọphia vwẹ idjerhe rọ da nẹrhẹ ihwo wọ ta ota kẹ na vwọ vwẹ ẹro ọfa vwo no.















^ ***fg uyono 6***


Ekpẹn yẹn avwọ ma ihworakpọ. (Jẹnẹsis 2:7; 3:19) Avwanre vwo erhi ro jeghwo rọ dia evunrẹ ugboma ravwanre-e. Avwanre ihworakpọ. O rhe vwo ẹbẹre vuọvo rẹ ugboma ravwanre rọ vrabọ rẹ ughwu-u. Ohwo de ghwu nu, jẹ afọnrhe vẹ iroro rọyen ji ghwu. Ọyen sorọ, Lazarọs gbikun vuọvo kpahen obo ro rhiẹromrẹ vwẹ ọke rovwo ghwu-u, keridie ọ rha riẹn emu vuọvo-o.—Se Une Rẹ Ejiro 146:4; Aghwoghwo 9:5, 6, 10.

Kẹ Ọghẹnẹ vwẹ erhanre gboja kẹ ihwo ri ghwu nure? Baibol na djere nẹ ihwo ri ghwu nure riẹn emu vuọvo-o. Kọyen uyono rẹ orho rẹ erhanre ofian, revwo miovwon odẹ rẹ Ọghẹne. Ọghẹnẹ vwo utuoma kpahen uruemu ravwọ torhẹ ihwo vwevunrẹ erhanre.—Se Jerimaya 7:31.

Ni ividio na Ẹdia vọ Yen Ihwo ri Ghwuru Hepha?





^ ***th aruọbe 11 Vwẹ Udje Vwo Yono***


UYONO 8

Vwẹ Udje Vwo Yono



Matiu 13:34, 35

ỌDJẸKOKO: Vwẹ idje elọlọhọ vwọba yono, kidie ọ cha nẹrhẹ ota wẹn te ubiudu rẹ ihwo wo ta ota kẹ, ji dje ẹkpo eghanghanre fiotọ.

OBO RE CHE RUO WAN:

	  Sane idje elọlọhọ. Kerẹ Jesu, vwẹ erọnvwọn itete vwo dje erọnvwọn ride fiotọ, erọnvwọn elọlọhọ vwo dje erọnvwọn egangan fiotọ. Kẹnoma kẹ erọnvwọn sansan ri fiemu-u re sa nẹrhẹ ọ bẹn re vwo vwo ẹruọ rẹ udje na. Jẹ o muwẹro nẹ udje na shekpahen obo wo yono na, ọ rha dia ọtiọye-en, ihwo che no nẹ ẹbẹre ọvo rẹ udje na shekpahen obo ra ta na-a, ẹwẹn rayen mi rhi tighi.

Notọso. Ni erọnvwọn rehẹ akpọ na, se ẹbe ukoko na, kerhọ kẹ ihwo re tẹn ona rẹ uyono. Wo vwo ru ọnana, gba jokaphiyọ idje wo se vwo ru uyono wẹn yovwinphiyọ. Si idje na phiyọ asan.








	  Phi ihwo wọ ta ota kẹ na phiyọ ẹwẹn. Sane idje ri churobọ si oborẹ ihwo wọ ta ota kẹ na ruẹ vẹ obo ri je ayen. Wo jẹ udje wẹn ghwa omavovwẹ yẹrẹ ivuemiovwo rhe ihwo na-a.



	  Yono ẹkpo re ma ghanre. Jẹ udje na shekpahen ẹkpo re ma ghanre ọ dia i ri jẹ emu efio-o. Vwo imuẹro nẹ ohwo wọ ta ota kẹ na yono nẹ udje na rhe.










^ ***sjj une 45 Iroro rẹ Ubiudu Mẹ***


UNE 45

Iroro rẹ Ubiudu Mẹ


(Une Rẹ Ejiro 19:14)


	1. Biko Jihova chọnvwuko,

Rere iroro r’udu mẹ,

I vwo shephiy’ọhọre wẹn.

Mi se vwo vw’esegbuyota.

Ubiudu mẹ da hra totọ,

Ẹnwan da je djẹ vw’ovwerhẹn,

Ki mi che roro kpah’owẹ

V’erọnvw’eje ri yovwirin.



	2. Erọnvw’ejobi ri vw’ọghọ,

Ri f’ujiri, je di’uyota;

Eyen mi che roro kpahen,

Ufuoma vwọ di’ubiudu mẹ.

Jihova wẹ yen me cha ga.

A mrẹ vwo dj’aghwanre wẹn rẹ!

Mi che roro kpah’eta wẹn,

E vwọ nabọ t’ubiudu mẹ.







(Ji ni Une 49:3; 63:6; 139:17, 23; Fil. 4:7, 8; 1 Tim. 4:15.)





^ ***bhs aruọbe 100-102 Oba rẹ Akpọ na Sikẹre Re?***


DIE WO CHE RU?

15. (a) O mu we ẹro nẹ avwanre yerẹn vwẹ ẹdẹ re koba na, diesorọ? (b) Die yen cha phia kẹ ihwo ri nyupho rẹ Ọghẹnẹ vẹ ihwo ri nyupho rọye-en?

15 O mu we ẹro nẹ avwanre yerẹn vwẹ ẹdẹ re koba na? Aroẹmrẹ buebun rehẹ Baibol na ri shekpahen ẹdẹ re koba na ruẹgba. O rhe che kri-i, Jihova cha dobọ rẹ aghwoghwo rẹ iyẹnrẹn esiri na ji, “oba na” kọ cha rhe. (Matiu 24:14) Die yen oba na? Ọyehẹ Amagidọn, ọke rẹ Ọghẹnẹ che vwo si umiovwo no. Jihova cha vwẹ Jesu vẹ emekashe rọyen ri vwo ẹgba na vwọ ghwọrọ ihwo ri nyupho Rọyen vẹ ọ rẹ Ọmọ rọye-en. (2 Tẹsalonaika 1:6-9) Ọyena da wan nu, Eshu vẹ emekashe rọyen rha cha phiẹn ihwo ọfa-a. Ihwo ri nyupho rẹ Ọghẹnẹ, ji rhiabọreyọ Uvie rọyen cha mrẹ orugba rẹ aroẹmrẹ rọyen ejobi.—Ẹvwọphia 20:1-3; 21:3-5.

16. Rọ vwọ dianẹ ẹdẹ oba na sikẹre mamọ re na, die ofori nẹ wo ru?

16 Akpọ nana rẹ Eshu suẹn na che vwoba kẹrẹkpẹ. Ọtiọyena, ọyen obo re ghanre avwanre vwọ nọ oma rẹ avwanre, ‘Die ofori nẹ mi ru?’ Jihova guọnọre nẹ wọ davwẹngba wẹn ejobi vwo yono Baibol na. Muẹro phiyọ uyono wẹn. (Jọn 17:3) Iseri rẹ Jihova vwo emẹvwa rẹ ayen ruẹ kudughwrẹn kudughwrẹn re vwẹ ukẹcha kẹ ihwo vwo vwo ẹruọ rẹ Baibol na. Davwẹngba wo vwo kpo emẹvwa nana kọke kọke. (Se Hibru 10:24, 25.) Wọ da riẹn nẹ ofori wo vwo ru ewene, wo jẹ oshọ mu we wo vwo ruo-o. Wo de ru ewene ọtiọyena, oyerinkugbe wẹn vẹ ọ rẹ Jihova kọ cha ganphiyọ.—Jems 4:8.

17. Diesorọ ẹcha rẹ ẹdẹ oba na che vwo gbe ihwo buebun unu?

17 Ọyinkọn Pọl djere nẹ ọke ra cha vwọ ghwọrọ irumwemwu na cha rhe vwẹ ọke rẹ ihwo buebun rhẹro rọye-en, “kerẹ oji vwẹ ason.” (1 Tẹsalonaika 5:2) Jesu tare nẹ ihwo buebun cha rhọnvwe kerhọ rẹ eka ri djerephia nẹ avwanre hẹ ẹdẹ re koba na-a. Ọ da ta: “Kirobo rọ epha vwẹ ọke rẹ Noa, eriyin ẹcha rẹ Ọmọ rẹ ohwo [yẹrẹ, ẹdẹ re koba na] je cha dia. Obo rọ epha tavwen rẹ Oghwe ki rhi ku eriyin ọ je dia; ayen rọ ria ayen rọ da, ayen rọ vwọ eya ayen ji vwo bregọ, rhiri rhi te ọke rẹ Noa rhe vwọ ro okọ. Ayen gbe riẹn ọke rẹ Oghwe na rhi vwo ku-u, ayen de divwi ghwu vwẹ evun rẹ Oghwe na; eriyin ẹcha rẹ Ọmọ rẹ ohwo na cha dia.”—Matiu 24:37-39.

18. Orhọ-esio vọ yen Jesu vwọ kẹ avwanre?

18 Jesu si avwanre orhọ nẹ e jẹ “idiẹda vẹ ẹnwan rẹ akpọ nana,” dia ikprowọ kẹ avwanre-e. Ọ tare nẹ oba na cha rhe kpregede, “kerẹ ufi.” Ọ je tanẹ, ọ cha rhe vwẹ “enu rẹ ihwo re dia otọ rẹ akpọ na ejobi.” Ọ da vwọba nẹ, “Rhẹrẹ vwẹ ọke ejobi, nẹ ẹrhovwo rere wo se vwo ogangan wọ vwọ vabọ rẹ imu nana ejobi re cha phia na, re wo vwo se mudia vwẹ obaro rẹ Ọmọ rẹ ohwo.” (Luk 21:34-36) Diesorọ ọ vwọ dia obo re ghanre ra vwọ kerhọ rẹ erhọ-esio rẹ Jesu? Kidie ọmọke krẹn etinẹ, ka cha ghwọrọ akpọ re Eshu nana. Ihwo rẹ Jihova vẹ Jesu rhiabọreyọ ọvo yen cha wan oba na vrẹ, je dia bẹdẹ vwẹ akpọ kpokpọ na.—Jọn 3:16; 2 Pita 3:13.





^ ***bhs aruọbe 103-104 Oba rẹ Akpọ na Sikẹre Re?***

UYOTA 1: JIHOVA VUẸ AVWANRE OBORẸ OBARO NA CHA DIA

“Ro dje oba na nẹ etuọhọ rọye rhe nẹ awanre rhe imu ri ji ru-u.”—Aizaya 46:10

Die yen avwanre riẹn kpahen ọke rẹ oba na?

	Daniẹl 7:13, 14

A vwẹ Jesu mu Ovie vwẹ odjuvwu ukpe rẹ 1914.



	Matiu 24:3-14

Jesu tare nẹ ihwo che yerin vwẹ ẹdẹ ebrabra.



	Ẹvwọphia 12:7-9, 12

Ọke ra ghwa vwọ vwẹ Jesu mu Ovie vwẹ odjuvwu nu, ọ da djẹ Eshu nẹ odjuvwu rhe otọrakpọ na. Ophu mu Idẹbono mamọ, kidie ọ “riẹnre nẹ ọke rọyen pha krẹkrẹ.”





UYOTA 2: AVWANRE YERẸN VWẸ ỌKE RẸ OBA NA

“Kọrhọ re cha dia oka . . . rẹ oba rẹ akpọ na?” —Matiu 24:3

Wọ mrẹ aroẹmrẹ rẹ Baibol re ruẹgba?

	Matiu 24:7; Luk 21:11

Avwanre mrẹ ifovwin, owẹnvwe, etọ re bẹrẹ kugbe ega vwọ vrẹ obo ri jovwo.



	2 Timoti 3:1-5

Ọyinkọn Pọl dje oborẹ iruemu rẹ ihwo buebun cha dia vwẹ ẹdẹ re koba na.



	Daniẹl 12:4

Ọghẹnẹ cha ihwo rọyen uko vwo vwo ẹruọ rẹ Baibol na vrẹ obo ri jovwo.



	Matiu 24:14

E ghwoghwo iyẹnrẹn esiri rẹ Uvie na vwẹ akpọ na ejobi.






UYOTA 3: JẸ OWỌ WO VWO RU OBO RE VWERHEN JIHOVA OMA ENẸNA

“Ẹdẹ rẹ Ọrovwohwo cha kerẹ oji vwẹ ason.” —1 Tẹsalonaika 5:2

Oba na vwo sikẹre re na, die yen fori nẹ wo ru?

	Jọn 17:3

Reyọ uyono rẹ Baibol wẹn ghanghanre.



	Hibru 10:24, 25

Yono erọnvwọn efa womarẹ wo vwo kpo emẹvwa rẹ Iseri rẹ Jihova.



	Jems 4:8

Ru ewene ri fori vwẹ akpeyeren wẹn rere wo se vwo sikẹre Ọghẹnẹ.



	Luk 21:34-36

Muomaphiyọ ẹga ru wọ vwọ kẹ Jihova.












^ ***sjj une 76 Mavọ Yen Oma Ru We?***


UNE 76

Mavọ Yen Oma Ru We?


(Hibru 13:15)


	1. Mavọ y’oma ru we

wo de ruiruo r’aghwoghwo,

Wọ da davwẹngba w’eje

vwo ghwoghwota k’ohwo?

Wo ru’ẹkẹn wẹn nure;

’Ghẹnẹ che ru’ẹkẹn rọyen.

Ọ nabọ vugh’ihw’eje

re guọnọ vw’ẹga kẹ.

(EKUO)

Ọ nẹrhe vw’omavwerhovwẹn,

a da vw’omakpahotọ kẹ.

E j’avwanre vw’ujiri kẹ

rhirin bẹdi bẹdẹ.





	2. Mavọ y’oma ru we

ota wẹn de t’ubiudu

R’ohwo rọ ghene guọnọ

vw’arhọ ri bẹvwẹdẹ?

Evo davwerhọ rẹ,

o vw’ihw’efa ra je phiẹn.

Avwanre je mr’aghọghọ

vw’iruo r’aghwoghwo na.

(EKUO)

Ọ nẹrhe vw’omavwerhovwẹn,

a da vw’omakpahotọ kẹ.

E j’avwanre vw’ujiri kẹ

rhirin bẹdi bẹdẹ.





	3. Mavọ y’oma ru we

Ọghẹnẹ da chọnwuko,

Wọ sa vwọ nabọ ruiruo

r’avwanr’ejobi ruẹ?

Fiudugberi ghwoghwo,

je tota rọ vwerhoma,

Guọn’ihwo ri vw’ẹwẹn na;

oba na kẹrire.

(EKUO)

Ọ nẹrhe vw’omavwerhovwẹn,

a da vw’omakpahotọ kẹ.

E j’avwanre vw’ujiri kẹ

rhirin bẹdi bẹdẹ.









(Ji ni Iruo 13:48; 1 Tẹsa. 2:4; 1 Tim. 1:11.)

